
QESA VERENE

Ma be xér di, gome Kirmancu/Zazau.
Amoré didiniya perloda sima Piltani amé
¢ap biyaene. Na amore de xeyle nusteyé
gimetini kuti pelgané Piltani. Xeylé nusto-
gané gedirgiranu nusteyé qimetini rusnay
sima ré. Ma gurekeré Pilatni ki ni nusteyé
gimetini perlode de ardi péser, sima ré
kerdi haleti. lyé ke be jiilané maé siriniya
zanené wanené, inan ra mineta ma owa
ke, téyna bexo mewaneré, az u uzé xo, cér
u ciranané xo, embazané xo, kilmek ra der
u dorme xo de qomé ma ra kam ke esto
péroine ré perloda ma salix bideré. Be
juané mawa wendene bimusneré der u
doré xo ré. Ebe juané mawa ki propaqgan-
daé tedustiye, serbestiye beno. Ma gore
tedustiye, serbestiye, xoseriye be jiané
mawa daéna rind yena vatene. Hem
muziké jiané ma zaf ahengino, hemi ki
juané mawa khav kerdene daéna zelala.
Giyé do bini nowo ke sindoré famé qomé
ma zaf hirao. Khave xo xoriyo. No hal ting
téyna be juaniya nébeno helbet. Hama
kirameta juani gereko ke peyser meerciyo,
béro diyaene. Nika zerré sindoré dewleta
Tirki de kamci gom zé gomé mawo? isané
gomé ma zerré vésaiyo, baqilo, boveré
bandirogi de her doym kritik keno, xo
teslimé izané bandirogi (muktediri)
nékeno. Naca de gelet fam mebo. Ma

névanime ke, “Ma hemu qom ra bercim”.
Ciyo niyanén névanime. Cike ma hawta u
di gomu jii cim de vinénime. ita de ma
wazenim ke; gomé ma axuzaré tedustiye,
xoseriye be zerrewesiyo. A rira khave/famé
xo her daym tedUstiye, xoseriye, zerrewe-
siye diyayne ré akerdowo. Cayé de ke ni
meré diyaene isané gomé ma xo diist de
veng keno berc. Xo verremneno bandiro-
gu vano: “tedustiye bide, xoseriye bidel!l”
Kilma xo awa ke; ma, gurekeré Perloda
Piltani sima ré salix danime u wanime ke:
“gewda xo be juiané xowa bideré!”



f—y
F
—

1228

-
F
—

r]

ENE
Hidir EREN

“Jiyé Amnana vertena 1938i. 5-6 hezar
Hayduti (Kirmanci) ebe zav-zeciya deré
iksori de, Deré Axpanosi de, Deré Xorani
de, magarun de, bineniya derun de
ververé chemun de, kas u gerisun de bi. A
roce teyyaran ra nustey esti. Ni nustey;
Zazaki, Khurrmanci/Kirdaski, Tirki; hiré
juanan ra ki nusiyay bi.” ***

“Ebe ¢imané xoa vinené ke, eskeré ma
Bobyez Baba, Koé Qoji, Dolu Baba, Eziz
Ebdal bo Koé Zéle munito. Hemu ca ra,
nezdi de sima cénim helga miyan. Teyyaré
ma sima sero géyrené, sima ke sérkené,
vinené! Ebe gesané taé béaqilan ra gan bi,
imisé inun bi. Céyané xo ra, hegané xo ra
biriyay ra; zav zecé xo, mal u dawaré xo
guret tersi miyan de, ebe hendayé zaméta
koti cawuné calun, koti migarané tariyun.

Vésanén ra, germ u kelec ra, sima miyan
de newesiye vecina. Sima xo sano ni
cawun, ge vané; ma ra xelesiné ra, ¢iko?
Eskerané mayé khamuranu, ni koyé
simayé ke sima be c1 guwané, ni kowun ra
gelebiyay ra; kuti hem u ca veciyay. Clil
bado ki, lané ke sima koté ci, ine kuteneré
haziré. Emma, devlete geymisé ewladané
x0 nébena! Qe ji vaxt ine ré kotiyne
(gefciline) nékena, demisé ci nébenal
Ew'adé xo ke ci ré itaat nékeno; waxto ke
da eyro, anca zerré xo ci ré véseno!

Ma zanime. Sima ki nika phosumané. Kam
ke sima fiti na raye, inan ré nika kufurun
kené, zewtun dané piro. Nine péro hesne-
nim’ Sima ré, zav-ze¢é sima ré guna ma
yena! Ni ezab u sefalet ra, key ke kuti quca
dewlete, a taw xelesiné ra! Tayénu aqil
resna c1, amay; nika Erzingan de, Pulemuri-
ye de, Nazimiye de, Mazgérd de, Avacuge
de ebe zerrewesiya ronistayiyé! Ewladé ke
gos dané hokmati, hokimat ine ré mere-
met keno. No halé sima hal de rind niyo!
Céza guretene ra xelas biyayene ke
wazené; no sima ré nasiyaté mawo
peyéno: Eke kuné zav-zecé xo ver, sima ki
zé ma fikirnené, kowun ra béré war. Kam
ke yeno war, beno terefé mara, o re'et
keno. Kamo ke néama, ine sero teyyaré ma
perrené ra, eskeré ma verdano dima! Ni
péro, heta key ke cériyay pé, heta a taw
nine perrnenime. Kes ma ra nésikino
raxelesiyo!”



Amnana wertene biye. Ewro jlyé asma
Temmuze wo (@amnana wertene wa).
Rocan ra Semewo. Nawo, hesto ke va u
puko! Hewri ge bené ¢ip, ge bené vila.
Suxiyo firtane yeno. Wele-herre veta qaté
asmeni. Isan tebera nésikino ke cim akero.
Hawa zé biya sékun. Hona, ewro ke roc kat
ya(ra). Nat-dot zilo. Mabéné ni zilan de
rasteyé. Heté bineniya rastey, Deré iksori
yo. Heté desté zimey ro raya Abasiyu'na.
Heté bineniye ro raya Deré iksori. Doveré
Deré iksori, ziqa Qizgoliya.

Suanun mal sana seré Qizgoliye. Déka mi
yine, gorri ruti de. Meské doy kerdi sépiyu
ra u fiti reqayis. Céwun péroyine ra vengé
meskané doy améne. Ma domani, cliynan
de diyayme aré. Katime kay. Ti vana, roc
ma domanan re k{tbi ya! Heta san, ¢iga
kay esté péro kay kerdi. Kayé Mami de ke
kemera m’ niyaméne qgafa Usibé Rizayé
Bertali, kéfé ma ge nésatiyéne! Domani
péro bi murrizin. Goni sé ke corde gafa
Usibi ro rété (rezé), Usibi dest kerd goni ra,
“Wuyyyy bawo bawo, Ena Alli gafa mi
sikite!” vat, berba. Ez, heni biyune husk
mandun’. Kemere, mi gesbende néde piro.
Mi dest ra reyé ra. Ne sikiynu biberbi, ne ki
sikiynu geseyé vaci. H&n mendun’. Doma-
nun ardi paci vésnay, lobiye né gafa Usibi
ro, piste. Her kes bi vila si céané xo. Ez
amun; sémiga ma sero nistun’ro — nénis-
tun’ro, tirinci homa anciyay bi ke, birayé m’
bo (be) Lacé Mistafayé Bertali, ebe vestena
amay. Araq de nia biyé sia. Nogda fek ro
néna ke, gesey bikeré. Hén ke gefeliyé.
Déka mi reste ci1. Saré hurdeminu fit zeré
¢imé héni. Stanun sareyé xo awe miyan ra
dardi we, ebe zora solix guret. Lacé Mista-
fay, céra (ra) déka mi, “Khalun” vat, reyéna
helm guret, da!“Khalun malé ma da piro,
berd! Malé ma berd!” vat, veng dard we,
berba.”Ha" va, mi ki veng dard we berbun’.

Ez xo ra, bibi pirr. Nia xape kitbi guliya m’.
Tuyé xo ebe zora qulutnéne ro. Mi néwas-
téne ke, kesé berbisé mi bivéno! Mi xo zaf
kerdbi pét. Tivana, muye pilosiyaybi guliya
miro! Gonia ke saré Usibi ra réténe (rezé-
ne) u kGténe ¢cimun, veré ¢cimané mira
nésona. Ez, Usibi ra zéde tersaybi. Mi be
suanun veng kerd tél..."Heylo, heylo!..”
Tivana, berbisé sianun mi ré bi mane!
Déka mi céré mi; “Eré to ré sebeno? Ti nika
cayé berbenay! Ahuuuu! (hahuuu!) Ci
¢éneké da tamasiye, nel.. Heylowo ke da
piro! Cé, hessss? Hewwww!." Xafilde
ciamérdé Gowende téde veciyay, amay.
Hergo ju heté ro (ra) veciya.. Bi zele-meliya
mileti. Zele-meliya mileti Gowenda ¢é Sey
Rizay ro biyé berc, reste nikilka Koyé
Sutlun (Sultun?) Babay! Holke vané, Holka
Gule. Seréniya acay bumbareké Sutlun
Babay bi. Eskeré Khalu, Deré Axpanosi ro
veciya, dormé Holka Gule gureto. Malé ma
do piro berdo. Serniya dewa ma de, “Tirré
Sabi”vané; herra xo nia sur kena. Zigé da
cetina. Peyé a zige ro, chekdari veciyay,
chekdari veciyay. Amay cuynan de surre
arde sure ser. Abasiyunra! Abasiun’ra zaf
chekdari amay resti. Piyé mi bo (be)
ciranané ma. Cheké xo gureti, ebe eskeré
Abasiyan'na kati Khalu dime. Xeylé wext ra
tépia céray ra amay. Nésikiyé ci resé. Besé
nékerdo mali ci ra bicéré. Khalu mal
gureto, |1élé mugirbi de biyé vindi siyél..
Abasiyun amay ¢é ma. Qonagé heté pey
de diyay aré. Ma domani veré sémiga
gonagi de amayme péser. Déka mi bo,
céniya Mistafayé Bertali miradiyay ma ra,
ma aca ra dardime we. Vengé tayénun zaf
berc améne. Mi xo sana biné sivingi, veré
pencéri ra gos na zeri ser. Nésiyun’ ¢é.
Mobet zaf suxi bi. Péroyne ra tek ji gesa
veciyéne; vaténe; “Ma ki malé Khalun
pirodime, biyarime. Khalun ra kam ke



vecino virendiya ma; panime, bikisime.”
Allé m’ust’ra pawun, ma piyé xo ré “Allé
m” vaténe. Allé m’ust’ra pawun, céra
milleti; “Ne loy sima ro, se beno? Mal; malé
m’niyo? Do piro, do piro! Ez néwazon
serba malé m’gonia kesi birisiyo! Sima

nézané eskeré Tirki amo dormé ma gureto.

San u sodir nacayé. Na hengame de citon
sonim, Khalun de konim gewgal! ine,
geletiye kerda. Sima ki a geletiye kené. N§,
né; na, awa ke sima vané a niya. Mart ra
nato ke Demenun bo (be) Heyderun
hokimati de gewga deré. Pirdé Harciye
erciya - néerciya caro vengé chekun
biriya? Daa, hesta veréne névat ke, Deme-
nun gereqol dardo we. Hemu cara,
névané ke esker heniyo (haniyo) yeno.
Vané esker henda demdiyo na yemé Koyé
Suri. Ewro, meste yeno naca ki! A taw
sekené? Anca nané Khalun ra. Ma asiru
péroyine veré chemé Muziri de qurbani
nékerdi, sondi néwerdi? Khalun, xo ra
sondi ra nato bébextiye kené! Va bik'é! Ma
ki zey ine kerd, a tow yine finim’ terefé
hokimati. Heté ra hokimat, heté ra asiri.

Né-né! Hén nébeno. Meste, Seykamaliun
ra ju-di tenun rusnenim’. El¢i séré. Cayé
goni birisnim’. Belkia, gé goni risnayineré
hacet némaneno!”Tiqayis kesi ro négina.
Nezdiyé ném saete feke kesi nébi ya. Bado,
sebi nézon, her kes vest ra, cheké xo
gureti, si céyané xo.

Heta perroc, ma domani ¢éyan ra teber
nébime. Dewa Gowende ra tivana meyit
dariyaybi we. Verasani, pede ma domani-,
ma dima ctiamérdi-, ine dima céni bi
teber. Chamérdun Seykamaliyun miyan ra
di el¢i rusné Khalun. Henda aca de ¢1 gesi
bi, ¢1 gesi nébi; roca bine vera perroci malé
ma guret, ard. Clil z&éde ez kéf ra biyun’
pirr. Vestun'siyun’ leyé biza Pule. Cimé
Pule ¢iton gina mi; qirré, dot ra be mina
amé. Fek kena destané mi ra. Begikané m'’
Iésena. Cérun’ra ¢€, girmiké sole gurete,
vestun’amun’leyé Pula xo. Aye se ke fek fit
girmika m; sole piskiye yi dorman ra. Ha,
bizé bini... ine dima mi (miy); cor de gir bi
amay. Agmem bi, kené ke kinc u kolané m’
mi sero boré. Bizi apuriyay riye mi. Di
gerengi ez don biné xo ro. Nésikiun ke
mabén ra veci. Déka mi veste amé, biné
mali ra ez xelesnun’ral

CAR DEMSERRI
Sait CiYA

Mordem ke phoncas ra vérd ra, aqilé xo
domanénia xode maneno. Xora ke welaté
xora duriyo, her cenge de, her ca de
domanéni ver de vecina. Vané, domanénia
insani, welaté insaniyo. Theyré perreno ra,
hewri gurrené, va yeno, dar u beri yené'ra
zon, bené khewe. Ci beno bibo, tim
domanéni yena seré zerria insani de
nisena ro. Ge bena sizina serdine, ge ki
zerri de bena:jiyag.

Yé mi ki heniyo. Ez hem welaté xora
dirine, hem ki game esta sésti. Ez ke nika
vacine, waxté made demserri zobina bi,
zaf rindek bi, tham u sola xo zaf zaf wes
biye, sima vané, insan tim hewesé rocuné
khanu keno. Né né, zé vatena sima niya.
Rasti ki waxté made amnan, amnan bi,
zimistan ki zimistan. Nika zé her ciy,
demserri ki koté témiyani.

Usar de di roci siliye ma kena hit, payiz de
ge amnan néwazeno $éro, gegane ki
zimistan payiz ra avér yeno.

Nika dina de naye sero zaf fikiriné, xeylé
misawre esta, tayé vané, peyniya dinawa,
tayine ki vané, honde ilawa mekeré, no
ciyo de normalo. Se vané, va vazé, ez
domanénia xo ra zonen ke, rind yeno’ra mi
viri, virénde nia nébi. Usar de siliye voréne,
heté ra ki tici zor déne, vore vilesiyéne ro,
dere u derxuni xo sera siyéne. Vas rewiyé-
ne, birr biyéne khewe, tavatur tar u turi
veciyéne. Hem mal u melal biyéne mird,
hem ki insani. Héniy ber biyéne, hata peyé
payiji xuséne, ¢cirréne. Héniy hén zéde bi
ke, ko u gerisi, dest u warey ebe héniyu
name biyéne. Héniyo Sipe, Héniyé Caqe,
Héniyé Osmani, Héniyo Cirtik, Héniyo
Kel....

Nika amnan de héniy bené jua, insané ma
feteliné-cerexiné ke caé ra awe biyaré.
Siliye ke névoré, awe ke nébiye; ne vas
rewino, ne bax u boston reseno, ne ki
genim u cewi bené zerd. Héga de bené
palax manené. Xora kes honde zéde héga
ki nérameno. Birr ki z€ viréni niyo. Heté ra
siliye névorena, heté ra vésnené, birré ma
ki roy ver dero. Cao ke awe ¢ina, dar u ber
nérewino, theyr u turi néwanené, insani ki
nésikiné wesiya xo biramé. Citur ke vané,
her ¢i jubin ra giredayiyo.

Welaté made envay tur theyri esté (bi). Her
ke si, theyri ki bené senik. Theyri ke mebé,



morr u milawuni, mere u phingi ma wené,
gedenené. Theyri, dosté insaniyé. Vané, ju

zarance rocé de hazar ra zéde kerzik wena.

Theyru mekisé. Halené theyru xirabe
mekeré.

Eke ke ge thaba desté simara néno, sima
welat de niyé, teyna izine de soné welati,
di-hiré leyéku roné. Daruné ternu mebir-
né.

Waxt, waxto de tamaseo. insané ma dewe
de nisené ro, suke ra mast, ron, do herne-
no. Teyna namé xo dewa. Dewe de zé
turisti cuyiné. Amnan de né ciiyno, ne
warewo, ne ki ron u péndiro. Caverde cit u
cliyni, miye u bizu, zaf ¢éwu de kerga de
korre ¢ina. Thamé ciyé némendo.
Domanénia made welaté ma sen bi.
Amnan de her ko de, her cerde u geris de
xeym u holiki aséne. Léy sit ra biyéne pirr,
serde siyéne. Mast, ron, do, péndir thoraq
tavatur bi.

Hégay zerd, bag u baxcey rengin bi.
Kemera aréyi cerexiyéne, payiz de her
dewe ra vengé dawul u zurnay améne.
Xorti zimbeli tadéne, ¢éney huyiyéne,
kokimi biyéne sa, raye de, dewe de, ware
de, hégay ver de, gavaré awe sero zoné
ma gesey biyéne. Ma nika, nia ke séro az
ma ra birino. Ne veyvewo, ne ki lac u
¢céneyé.

Zimistan de vore voréne, ko u gerisi
kerdéne sipé. Vore, hir u bereketa. Xizir
maré biyéne meyman, locini dii kerdéne,
saniki négediyéne....

Hona chemé ma ki néxeneknay bi. Heya
Awbendé Kebani virasti, hama Munzur,
Xarcik, Pére, Taxar serbest bi. Lawiké xo
vaténe.

Nika her ¢i vérd ra. Domanénia ma, maré
zé sanike yena.

Oncia ki asméne sima paka-, roca sima
rosti-, sewa sima senike bo!

Tania zoné made bimané!

HELIGE
Yilmazcan SARE

O oxt oxté derd u gotiki, oxté zulm u belay biyo. O oxt, oxté vésaniye biyo. Tertele jé vayé
bodaji, jé pukeleka vore sano ve qomé ma, cendegé céniu, cuamord u domanu, her ju cayé ra
agme kerdé. Héfé dar u beri, héfé hard u asmeni, héfé vergé yavani eve ci amo, hama héfé
zalumu ge eve c1 néamo.

Ayé ke qirr kerdé, sané ve sungi u agirmakinu ver, péro hetéra qirkerdé kerdé zeré birr u gemu,
der u derxulu, cendegi tayé tiji vera vésé, tayé ki zalimu adir nove pa, jé velg u vasé huski vésné.
Ayé ke remé siyé, reca xo kerda vindi. Siyé zeré esketu, khuléré daru, quya biné hardi de xo dardo
we. Iyé ke xo dardo we, geyta xelesiyena xoré sa nébiyeé.

Leté ré (de) isoni ke poyiya, xerrepiya, letéro (de) bin ke bivo, se beno - nébo se beno! Zalimu
mezal ci néda ke, xoré meytuné xo wedaré.

Aciya yinu girana. Hén ama biné gula yine de biya
gola gonia siaye, uza hén biya husk u hol, biya
juaye menda. Hérsi (héstiri) cimuné yine de bivi
cemedé celey, mendvi. Ne bervisé xo siviro bervis,
ne merdena xo jé merdene viye, ne cendegé xo jé
cendegi vi. Hagé dina nézonen kotira birnayvi ra,
ardiv ciré na roza siaye?

Ayé ke xo dardo we, vésaniye ameyvi ¢céveré dine
de payra viye. Vésaniye merdena ¢évésaiye ki tey
ardivi. Cénci, kokimi, domani, céni u cuamordi ayé
ke xelesiyé, heviké korek ¢inévi ke buré.

Oncia amika piyé mi Zeyna ma, Zeyna ¢imesefile
eve a dina tariyé héliga ke birr ra u dijdiya kerda
aré, arda ciré pota. Pota, hama seveta xelesiya xo,
seveta az uzé xo né, tené ke xoré gureta, yi gudé runé teji de ciqasi, cond reé vilesiya ro, bive ilaz
u melemé dirvetuné “Hiris u Hésti’, nézon. Hama zonayéna mi nawa ke, hete ré (de) isoni ¢iqas ke
payra vo, eke heteré xuyo bin rijiyo, sikiyo, o heto ke payrao, o ki dezeno, o ki zondano...

Hélige ciqas ke vasé hardé dewresiya, xonde ki taré heliyé coli, diyagé asmené khéwiya. Hélige;
koka xo hardo dewres dera, perr u ganaté xo asmeno khéwe deré. O sevet ra Hélige emegé sata
tenga, melema khuluné zeré mawa...

(*) Na mesela “Hélige”; kitavé Yilmazcan Sare eve namé “DEZ" ra amé guretene.

DEZ (Hékati, Meseley) Vetisxané NAS de vejiya.

8



f—y
F
—

1228

-
F
—

r]

NiAJNI VILIKE
Berfin JELE

Usaré welatiyo, endi serd u puké zimis-
tani vérdo ra. Vore vilesiya ro, hewa biya
nerme, derey dariyé we, zingené. Morr u
milawini amé’ra xo, tijia ¢chikote ki biné
hewru ra ge ¢im siknena, ge ki bena vindi.
Tabiat jé veyvika newiye xemeliyo, koy u
cerdey biyé khéwe, her reng u bavet de
vilik u geremuxi biyé téra, wesiye jé sirénia
hemgéni thom dana.

Xora niajni Vilike ki raya usari pinena ke,
kursiyé xo bicéro veré cengé boni de
roniso, mobet bikero. Dewe de di-hiré
derezau ra geyr jéde kes u kusé xo némen-
do. Her serre payiz ke ver kerd ci1, sona
Estomol ¢é domonuné xo, usari oncia
peyser cérena ra yena dewe. Mérdé niajni
Vilike rew ra gino piro merdo. Wayira hiré
domonuna, di laji, ji ¢éna, cor- phonc ki
torné xo esté.

Rastiye ke vacime; niajni Vilike, veyvu ra
pia jéde imis nébena, na ri ra tewr jéde ¢é
¢éna dera. Cimé veyvu de niajniye peyser
menda. Cimé niajniye de ki veyvi jéde avér
siyé, odet u toré welati ra koté duri,
gegane na meselu sero jibin de nané
huré.

Gimé Vilike, ra u welagu ra perré, emserr
ge kes nésono dewe? Ciré mane bo, a ki xo
ré tey sero. Niajniye tim axuzariya welati
dera, jiyar u diyari, cimé boné xo, der u

cirani, gender be boa tezegi kota'ra viri.
Xora hényo, waxté ra dima Jeriviye insoni
ré bena baro de giran, néoncina.

Estemolo ke vané, onder dengizo de
bébino, insoni quletneno ro, ison tey bena
vindi. Vilike, na suke ra zaf biya tazize, ge
ciyé ra jé welati thomi nécéna. Céna xo
Dilife ra geyr, ne zama ne ki torni zazaki/-
kirmancki zonené. Céna ke siye kar, jé lal u
kherru zeré ¢éyi de yena nat - sona dot.
Endi hévetu ver xo-xo de gesey kena, ge ki
eve veng slaru vana. Rast ki vengo de wes
pira ro, va a vazo, inson qailo ke gosto.
Dilife ke kar ra amé, vana:

- Ciger, waxté mi1 amo, vazon xoré serine
dewe.

- Daé, ala vinde lerze meke, tenéna germ
bo sonal

- N&, né ez geda, xéré xo meste miré bilete
bicé, xoré serine.

Dilife, roza bine derezayé xuyé ke Xozat
deré, ciré tel kena ra, vana:

- Yamu, yamu.... meste né; béro, filan sate
de xalciniya xo Xarpét de garaja Xozat ra
bicéré, beré dewe.

Dereza, a roze lazé xo Sa Heyder verva ci
rusneno, niajni Vilike garaja Xozati ra céno
beno dewe. Dewe koto'ra Sa Heyder viri ki,
xeylé waxto linga xo nékota'ra ci1. Niajniye
ke tomofil ra yene war, wirqosina hardi,
kelé xo birnena....



- Ya Xizir, ya Cewres Aspori, ya Qirxleri!
Sayiya simara ezo négar oncia amune
restune hardé jiargey!

Sa Heyder ver de, a ki pey de gira, gira
onciné sone ¢é. Son de ke bi, nas u dosti
yené diyaré niajni Vilike, zoné made
mobeti bené téra, de bé ke ver bicéré...
Welat, der u ciran, dar u ber, theyr u thuri,
zon u zagon u itigat pero yé dayé. Niajni-
ye, zaf esqiliya, zaf....

Roza bine niadana ke stiané dewe néoso-
no. Suane, xorto de zerrewesaiyo, niajniye
ré xeylé phostariye kerda. Sa Heyderi ra
pers kena....

- Ero biko, stiané dewe mi nédi, tené purti
mi ciré Estemol ra ardo, wazen cidine.

- Xalé, ez nika sonune lewé lazé niajniya xo
Uséni, son de jubini vineme, beno?

- Heya, heya ez geda, ma cayé mebo? De

Niajni Vilike, serva sami veré ¢éveri de adir
kena we, tencik nana'’ro ser. Tar u turo ke
Xarpét ra hérno, lerze kena ke mexerepiyo,
bipozo. Hete ra ki domoné ke amé veré
céveré niajniye, sekero rengino ke Estemol
ra serva dine tey ardo, tek ve tek cira agme
kena. Domoni zaf bené sa, kamo ke seker
céno, raya ceyi keno xo ver u vozono,
sono.

Tij kerti sero heviké mendo ke sero war,
lazé derezay hona néamo. Niajniye vécina
tever, kes u kus néosono, kuna qisawete,
x0-xo de vana; Céncé ke ithau ra feteling,
mebo ke aqilé Sa Heyder kuyé, ey bixapne
beré? Damao tezelo, de bé.... nika ez, ma u
pi ra se vacine?

Teselia xo ke kuna, sona zere, meqgeti sero
nisena ro, televizyon sér kena. Tené ke
kuno werte, Sa Heyder ¢éver de vécino,
pia samia xo wené dima xortek, -tirami
sero ¢ay no'ro ser-, cay simené.

- Ero biko céncé ke nazau ra veteling, nébo
- nébo ti eraci kuyé. Niade, di serré to
mendé ke toxtor bé. Ez qeda, daré Heqiyo
to ver de ke, dine ra diiri vinde, zerré ma u
piyé xo mevésne. Ero biko, wes u war be,
pir u khal be! Ti mide ama, vanune itha
jéde mevinde, meste xoré so ¢é. Xora ke
meseré, niade ti zonena! Desinde ma u
piyé toré tel kenune ra.

- Xalé, elaga mi dine ra ¢ina, héni tené
mobet keme. Xora guné mi ki tora bivaté-
ne ez sonune, zaf imtehané mi esté.

- Rind kena, ez geda. Sola Xiziro Khal aqil u
izan to do, to raya raste ra mevezo!

Qesa oncia fetelina yena ro stiianey ser.

- To thawa sliane di?

- N&, mi nédi, vané; Usiv agay dove piro,
esto tever.

- Wuiss, wiisss... guneke, ¢a suzé xo ¢ik
biyo? Usiv agay ki zaf zaliméni kerda.
Stanewo feqir, xorto de zerrevésaye bi.
Tim dest esténe ma kokimu, xeylé emegé
X0 ma sero esto.

- Uséni mira vake; “Kewrawu” rozé dewuzu
ré silaiye rusna, xeylé milet ardo péser,
stane ki siyo.“Kewray” honde milet téare
de diyo, ge vindené? Endi nayine ré mird
propaganda partiya xo kerda.

Stanewo feqir, péseramayis ¢iko, ¢ik niyo
-tové Heqi bo!- cira xevera xo ¢ina. Hastiye,
tédustiye, bindestiye, idaré gomi, diktato-
riye, qapitalizm, ni cekuyu newe hésino
pé, tayé cekuy ki; vacime jé hastiye, tédus-
tiye ciré wes yené. Qesekerdena “Kew-
rawu”ke gedina, her kes oncino sono ¢é
x0. SUane ki terkneno sono axure.

- Biko, cayé sono axure?



- Vatena Uséni, Usiv aga cayé slianey axure
de, heté mali ra eve citu birno. Feqiro zari
ré, héni ji gucik de tené cilé esta meqeti
ser, uza kuno ra.

- Néro, boné Usiv agey zafiyé qe-ke né ju
¢ime cidéne, guna niya? Axure ¢ika?
Durvo, durvo! No sene dewro? No sene
halo ma tederime?

- Xalé, yi céncé ke vana, yi ki jé to verva
néheqiye, lewé feqir u figaru deré.

- Ero lazé kelpi, tora vanune hesss! Vengé
x0 meveze. Ala reyé niade.. Mi cira héstay
rey vato ke, yinu ra diri vinde. Oncia sono
pilosinoro dine.

Sa Heyder, niadano ke niajniye rast ki
gariya, biné zimelu ra hurdi, hurdi huyuno.
Endi owa daye ra sono ke, megariyo.

- Biko, biko... xoré serva to vanune. Xorto
de semt u delala, nika ¢ayé seré bimiré!
Céncu; biné hardi ré né, seré hardi ré
wazeme. Dina sewtemale serva céncu
cerexina, wesiye eve sima manedara. Sola
Xizir cencuné maré béro comerdiye! Nisa
xiravine cira diri fiyo, zobina se vacine?
Dest u bara mira ki honde yeno.

Niajniye niadana ke Sa Heyder vile
royno'’ro, biyo gayis

- Sa Heyder t1 qalé staney kerdéne, se bi?
- Heya rasto xalé, siane biné tesiré propa-
ganda “kewrawu” de zaf maneno. Rakote-
ne ra avéri, malo ke axure dero dano aré,
jé“kewrawu” urzeno ra pay, xo keno
remo-rep geseyé ke dine ra miso, yine
mali ré dekerneno. Endi sono a dina, yeno
na dina, sa u sora gesey keno. Tezeli ré
werte ra ji vosn phirkeno, siiane birreno
ra vosni ser, vano;

- Na sene edevsizéniya u béhurmeténiya ti
miré kena? Ti guné hesavé ney bidé! Vosn
reyna ke phirkeno, vilé de céno, erzeno
tever. Tever ra serd u puké zimistaniyo, dar
u beri sero vore nijiya. Vergo vésani ré ki
¢éveré sans biyo ra, desinde qirtika vosni
de céno, beno. Sodir aga yeno, stianey ra
pia mali kené rast, mordémek niadano ke
vosné xo tey ¢ino, siianey ra pers keno....

- Stane? Vosné mino sistk werté mali de
niyo?

Firr zoniné stiani ra oncino we, tersu ver
rezevino, néthoreno ke cliav bido. Aga
reyna vengé xo keno'ra berz, perrneno’ra
ser...

- Ero tora vanune, t1 hera ¢iko? Vosné mino
sisik kotiyo?

Suane vano; hal mezal nia, nia.....

Mesela vosni ciré cituri ke gesey keno,
stianewo feqir -de bé ke, ti ¢I werdo!- Ada,
sUaney saneno silpag u pasqulu ver,
erzeno tever.

WESI
Cengiz ASLAN

Mordemé esti bi, xo b1 xu’ya bi. Hento ki
zerriwes, hento ki sirin bi, to vaténi, domano
sawiyo, ciciké
maa xo ra hona newi biriyo. A ri ra, kesi
nami nédardéni we ci ré, ‘Khalo Najli’ vaténi.
Khalé Najlu
serri ramiti b, siya xo senkek, kelamé xo sirin
bi. Sirin bi, say ki fek di kelam né, melem bi
seré juanira
récéni; récéni, améni, derd o dirbetoné ma
tey tholi giré déni...

Roco ra rocé Khalé Najlt dewico ré wesiyé
(wesété) xo kerdé: “Dewicéni, ez ki merdo,
mi na dewi di

medaré we” desté xo derg kerdo, “Beré, mi
téé a bover ra, seré i tapi di wedaré!” vato.
Dewico:

“Khalo Najli, mezelxané ma nao na dewi
dero, cae to vanay, ‘beré mi seré i tapi di
wadaré’, to tek -

teyna ica di se kenay?” Khalé Najli vato:
“Der o ciranéni, phirika mi vaténi, '‘Dewré
€no, ni dewi péro bené thal, milet vecino,
sono, kes

némaneno. Dewré ki éno, her kes peyser
géreno ya, kes ca nédano kesi, hébeto ra
milet sono migaro

di maneno. O dewr ki ama, isan hento ki
beno qickek, hento ki beno qickek, lesa xo
bena

bostiké/vicoé. A taw isan hermi di ebi
thiirké xu’ya sono, sono, biné siya léa niski

di niseno ro,

aresino, solix keno. Ez vaci o dewr o ki
phirika mi vaténi, no dewro. Rocé amé, milet
péro veciya si,

waxté mandi, peyser amay. Amay, ¢i hérs, ¢
nefs'a amay. Ma hata itha ardo, vereké mi,
nae ra tepia

sima ré mando. Se beno, se nébeno, hata ki
haylemi niamo, néresto, voni, qi ki né xoré
merdena xo di

tené ret keri. M1 wesiyé xo kerdé. Ané
hurindi, niané, ae ki xoré sima zané”

Waxt amo, siyo, rocé ama Khalo Najlii resto
heqiya xo. Cao ki vato, dewico berdo, ica di
dardé we,

wesiyé xo amé hurindi. Waxto ra waxté di,
rocé Tapl Qedestro amo, kuto dewo. Dewici
jubini dest di

gerriyé, cirani cirani ra veré xo ¢arno, awka
dewi onciya, huziré her kesi remo. Mileti
meron sero no

weré, taini vato, ‘Malé mi ¢ino, mera dewi mi
ré lazim niya birosimi, xo ré gezenc bikimi!
Taini vato,

‘Malé to ¢ino, & mi esto’ nia sané téver, jlibini
ver di findeté. Peyniyé di Tapl Qedestroy
giroto, meré

dew! kerdé malé gezna (milké hukmati). ica
ra tepia, gal - qirré her kesi biriyo. Bado
hukmati ardo,

dormé mal o milké xo tél'a onto, cewerno,
¢ewerno hama...

Désim di jii mezeli esta, feké rae di, seré jiu
tapi di, werté malé gezna di manda. Daré
seré xo amo

war, némé xo gino herri ro, tey weriyo...

GA AMO, NEAMO?

Vatoge: Fatma Rozine ZUHAL

Rozé heté made; BOR GINIYE de, Mor-
demé biyo, namé ho Hemed biyo. Peroz
gay amé, ju gayé Hemedi tey ¢ino. Hemed
usto ra, siyo gayé xo feteliyo. Xeylé feteli-
yo. Eke gefeliyo, ververé raye de merediyo
ra. Hén pa siyo. Hemed herdisa ho derge
biya.

Mordemé uza ra vérdo ra, niado ke Hemed
hewn dero. Hem ki hewno de xori dero.
stir cévé xora vezeno, hérdisa Hemedi
tereno, uza caverdano, raya xora sono.
Hemed wurzeno ra ke, ¢i bivéno! Hérdisa
ho ¢ina. Vano;'no ¢iko ez kamu ne? Ez ke
Hemu ne, hérdisa mi kuya?' Sono diyaré
dewe ra véyn dano, vano:

“Lao, saré dewe, Hem omo - niyamo?”
Yivané:

“Hem niyamo!”

Vano:

“Ga amo niyamo?”

Yivané:

“Gaamo!”

Hem xo-xode vano: Ga siyo ¢&, Hem
nésiyo. Ez ke Hem'une; hérdisa mi kuya?
Dewiji véyn dané, vané:

“Hemed, bé ¢é! Ga nawo amo!”

O vano: Weyé, ni nézoné ke Hemi ci
werdo. No ke Hemo, ma hérdisa ho kuya?
Cérno ra, Sarré dewe vano:

Hemed toré se viyo?”

Hemed sa u sora biyo, vano:

- “Hérdisa mi kuya?”

Vané:

- “Tu thowa siya hewn ra?”

O vano:“Heya!”

- “Né la-lawo, ti ke hewn de biya,
kami hérdisa to terda?”

Hemed budelayé dewe biyo. Dewuji pé
Hemedi xezeliyé. Hama, na mesela rast
biya.



KIAWIE

KOYE JELE
Cihan Ali DEDE

Xané Xiziri

Phista; rastiya gomé ma
Zanayiya dirvetiya / khulé ma
Vengé maya /mua ma

Axé piyé ma

Zonéma

Rostiya ma

Céma...

Tiya zeré cimané made huyayisé hoylé ma
(héylé ma ¢iko?)

Riiyé domané mawa; lesa to sera eskera
Lesa sipiye; raya rastiye sera

‘Bi cand serra ke, ma vanime; helmo mara
Kes nézano ke ¢ira?

Cim hésir dané

Dirvetiya/ khulé ma, jan..!

Axx, koyé Jéle!

Axx, viliké zeré ma -nao bi ¢and serri- sur
nékené

Nékené ya, hamnan viliké vare u verba usari
No ¢1 gedero de siya!

Zé siya sani esto gomé ma ser.

Jiar u diyari,

Tilsimé dar u kemeri,

Agwa Xiziri,

Sima bihesné vengé ma.

Cigeré made mij u duman

Zeré made cemed qureto, tertelé gomé ma
Névilesino ro, zeré made gonia domanané
ma.

14

Ax Dérsim
Pinar OZGUL

Ax Dérsim

Dejé zeré mi

Hesire cimane mi

Cixa ke vaje Dérsim hiris G hest

Kistena Domanané kirmanciyé éna veré cimane
mi

Zircayise Céni Camerdi

Deré Lagi...

Vengé tifangané zalima

U girmé girma Potinane eskeri

Guriyo 0 nalina Cems G tanqan

Cinazé xort (. azebané ma éne mi viri
Dergusé ses asmi kuyene des ( diwara ra dayé,
Mayé ewlade xo éstene..

Ax Dérsim

hiris G hest !

Roja siyayé

Adiré zeré Kirmanca

Jané zeré Kirmanciye

Derdo béderman..

Ma, Dérsim ra hona dersa xo négureta piye mi.
Kerme zeré ma ogul dane péser ra

Gosté insan ra bene wéyi, simitena xo goni ya
Wax lemine..

Dara exdami

Kindiro ronin

Meydané genimi

Repé repa lingané Pir Sey Rizayi..

Zari 0 firgané hard G Asmeni

Kerdena simiran 4 xayina

Se xo vir ra bikeri ?

Resik Usén hona des (G Hawt seri bi

Zarife Xatune

Aliseri.

BAKIL AGAYE USIVU

Usxan CEMAL

Werté Kirmancuné Désim de asira Heyde-
ru, Alu, Usivu, Careku, Lolu, Xiranciku u
Demenu sola xo Pulémuriye ra Dewa Xivére
ra bené. Dewa Xivére Qeza Pulémuriye ra 2
km. diriya. Sola Xivére zaf hewla, gimet
girana, thomwesa. Kirmancé Désimi soné
Xivére, gola sole sero kuné sira. Namé xo
nivisnené (nusnené), sola Xivére sero
gegane eve rozu vindené, sira (doré) sole
guretene c1 néna. Tayé Kirmancé Erzingan u
Bingoli ki sola xo Xivére ra bené.

Werté Kirmancuné Désimi de; yeranéni,
kuraténi, laxkerdene cao de giran, cao de
hewl céna. Her dewe de, werté gomi de
ju-di mordemé ke yeranéni, kuraténi kené,
yené diyayene.

Na yeranén u kuraténi isoni wayis (huyayis)
dest kisené. Gegane ki werté hometa
Kirmanciye de persuné giranu péda kené.
isoni néwazené ke xiravnéni bikeré, gelvé
zumini bisikné. Yeranénya ke biyé, gos ra ve
gos, fek ra ve fek herke siyé vuriyé. Morde-
mo ke yeranéni kerda, a yeranénia ke reyna
hesné, - citur honde vurna! - ciré sasbeno.
Werté Kirmancuné Désimi de kuratén u
yeranéniyé henén péda biyé ke, ison eve
zerri keno top, nivisneno. Waxté nivisnayene
de, niviskar (niviskare) xo ve xo huyino(huyi-
na), ¢itur nia rindek yimiskerda, ison sasbe-
no.

Hunerbendé kulturé Désimi zaf dewlemend

u gewetuno. Hata roza ewroyene fek ra ve
fek amé. Vist- hiris serrewo ke, Rostberé
Kirmanc / Zazau na dewlemendiya ma jé;
Lawiki, Saniki, Kilami, Xeletneyéni, Kuraténi,
Mértali ardé péser. Na meselawa ke, tika de
simaré nivisnen, werté Asira Usivu de péda
biya.

Sagsegé boveri ra mordemé beno, namé
xuyo xér “Bakil” beno. (Ney xeylé serri
muxtaréni kerda, coka cira‘muxtar’ ki
vajino). Bakil, mordemo de xirt, mordemo
de baqil u semt beno. Meymani ¢céver ra
nécarneno ra. Non u awa xo kesi ra nésevek-
neno. Nayé ra, herkes cira heskeno. Bakil zaf
cematkar beno, ison wazeno ke Bakil gesey
bikero, ison xoré gosdo.

Rozé Baqil u hiré olvezu ra gaturu semere
kené, clialu erzené ra qaturu ser, kuné'ra
raye soné sole. Soder ra kuné'’ra raye, Péroz
ra tépia soné dewa Xivére. Soné gola sole
ser, niadané ke sole sero miz u dumano.
Milet biyo to,p tivana veyvewo... Bakil ve
hiré mordemuné xora kuné sira, namé xo
nivisnéné. Kaxita desté niviskari metreyé
derg bena. Mordemuné Bakili ra Ali vano:
- Birayené, tika zaf milet esto. Hire -
car roji de sira ma nina. Qatigé ma ki idara
nékeno, se kerime?

Bakil vano:

- Niade, ha bover ra dewe osena, sime



a dewe de meyman bime.

Weli vano:

- Bira Bakil, a dewe gola sole ra nejdi-
ya, y1 ki nika meymanu ré xam niyé, zafi
milet halé ma dero. Yi ma meyman gewul
kené?

Bakil vano :

- Sima ke gos'ro mi serné, yi ma
meymaniye ré gewul kené.

Weli vano:

- Citur gos'ro to sernime, ti onca féndé
ana’ra ma ser, Heq peyniya ma xér kero!
Bakil vano:

- Sima mi xoré “Aga” keré, ji gesa mi,
di mekeré, miré tené hurmeti bikeré. Mi vera
rawurzé, zewna garsé ci mebé.

Memed vano:

- Bira Bakil, to vato; vato, na daqgara
tépia to Agayé mawa.

Bakil ve hire mordemuna dariné we, soné
dewe. Niadané ke werté bonu ra kamij ke
gonago ( di gato) ¢éveré yi ¢éyi cinené.
Wayiré ¢céyi mordemek ¢céver keno ra,
Memed, Hese u Weli xo dané ra kinare Bakili
ra vané:

- Agayé ma bé!

Bakil Aga yeno ver, Wayiré ¢éyi ra vano:

- Bira ma ve xéril Meymané Heqi
gewul kena?

Wayiré céyi ¢citur ke namé Agay hesneno,
Vano:

- Sima xér amé, ¢imuné mi sero cayé
sima esto.

Bakil Aga ver, mordémi ki dime ra kuné zere.
Bakil niseno ro, Weli, Memed, Ali ki pay ra
vindené. Bakil céreno’ra mordemuné xo
vano:“Ronisé!”

Weli, Memed, Ali zoniyu sero nisené ro.
Hal-xatir perskerdene ra tépia, wayiré ¢éyi
non u werd ano sifte. Noné xo wené, sifre
dané we. Bakil vano:

- Bira ez dewa Sagsegi ra Agayé Asira
Usivu'ne. Uza ¢or dewé mi, ses ki gomé mi
esté. Her gome, vist mal u gau céno. Mal u
milké mi zafo. O sire de ¢éna Mordemeki cay
ana meymanu ré. Bakil ¢im verdano ¢éneke.

Bakil vano:

- Bira ez ozevune, werté honde
mal-milki de savré mi bi teng, mi vake;
Mordemuné xo de serine sole ser. Tené savré
mi hira bo. Gola sole sero milet zafo, hiré -
car roji de belka sira béro ma.

Wayiré céyi vano:

- Sima xér amé! Hire roji ki, car roji ki..!
Cé mi niyo, ¢é simao!

Bakil vano :
- Heq raji vo!

Wayiré ¢éyi oda meymanu de cilu keno ra.
Cilé hire mordemu hard de keno ra, yé Bakil
Agayi ki magati sero fino ra. Her kes oncino
oda ho. Bakil ve mordemuné xora ki soné
oda meymanu cilu sero nisené ro, horé
gesey kené. Weli vano:

- Bira Bakil, to zaf rind yimiskerd,
seytan vano; hire-car heftey tika vinde.
Buye, bisime jé bogé Cari be, hona so dewe!

Wayis (huyayis) gineno nine ro. Kuné ra,
soder urzené ra riyé xo sling, ara xo kené.
Wayiré ceyi vano:

- Birayené, ez son héga kar, sima
reheté xode niadé.

Bakil mordemuné xora vano:



- Ero, sima ki urzé biray de séré héga,
ciré alikar bé.

Bakil, hiré mordemuné xo ki wayiré ¢éyi de
rusneno héga. Eve xo ki linge erzeno linge
ser, werté dewe de biné dara goze de ciré cil
kené ra, Bakil cili sero meredino ra, ¢éfé
xode niadano. Rono sipe, dowo serdin,
weno - simeno. Verva sondi hiré olvoji u
wayiré ¢éyi héga ra cérené ra, yené ¢é. Hire
mordemi biné ¢imu ra Bakili de niadané,
xo-horé qariné. Vengé xo nékené. Samia xo
wené, Weli, Memed, Ali non ra tépia desinde
onciné oda meymanu. Tené tépia Bakil ki
yeno oda meymanu. Weli vano:

- Bira Bakil, to biné dara goze de
meredina ra ¢éfé xode niadana. Ma ki
rusnena héga, Haq naye gewul keno?

Bakil vano:

- Bira Weli, ez ke héni mekeri, wayiré
¢éyi mara sik keno. Agayéna ma ki awe
bena, sima ha dewe de guriyé, ha tika guriyé
¢i ferk esto!?

Roza bine oncia, Weli, Memed, Ali wayiré
¢éyi de soné héga. Bakil ki ¢éfé xode niada-
no.

Céna wayiré ¢éyi ozeve bena, jé asm u roze
vésena, honde rindeka. Bakil, ¢im verdano
¢éneke, Céneke ki Bakili de huyina. Sonde
Wayiré ¢éyi ve mordemuné Bakil ra hégara
yené, samia xo weng, cayé xo simené, Bakil
vano:

- Bira, mal - milké mi zafo. Wah wah
ke ez teyna honde mal-milki de bas néken.
Zeré gonagi de hedira mi ki néna. Ez, eve
emré Haqgi ¢éna to xoré wazen. Eke gelvé Oli
de esto, mirodé ma beno. To ki, hefte ra
tépia otobaru (qamyon) bicé biya, horé
genim, cew, fike, kusne, mal- milk ¢1 wazena
xoré bere!

Wayiré ¢éyi ¢éna xora perseno. Zerria
¢éneke ki esta. Wayiré céyi, Bakil Agayi saré
xo sero fetelneno. Roza ¢arine urzené ra, ara
x0 kené, qatiruné xo céné soné golé sole ser.
Sola xo barkené bené'ra rast yéné Sagség.
Rayé ra hem gesey kené, hem ki huyiné.
Mordemeké Pulémuriye sono Erzingan, di
otobaro kira keno, céno yeno Désim /
Mamekiye de vejino. Yeno carsiye mameki-
ye, asira Usivu perseno. Xidir Agayé Usivu (
Khaliké mi) misnené’ra ci, vané:

- Niade, mordemeko ke veré gewa
Hemé Qilaci de nisto ro, isoni dorme de biyé
top, uyo. So, eyra peske?

Mordemek yeno veré gewa Heme Qilagi,
niadano ke mordemé werte de nisto ro,
milet dorme de biyo top, gesey kené.
Mordemek yeno lewe de pay ra vindeno,
vano:

- Birayené, asira Usivu ra kés tika esto?

Ju vano; Ap Xidir esto. (Xidir Agayé Usivu
misneno c1) Mordemek vano:

- Apo, Ez asira Usivu ra Bakil Agayé
Usivu ken sayé, Bakil agayé Usivu koti vinen?
Mordemek ¢ituri ke hén vano, Xidir Agayé
Usivu sabeno, vano:

- Bakil Agayé Usivu?

Xidir Aga vano:

- Bira ala bé ronise!

Mordemek niseno ro, cay ciré ané, cayé xo
simeno. Xidir Agayé Usivu vano:

- Bira, to Bakil Agayé Usivu koti ra
naskena?

Mordemek vano:

- Apo, di heftey ra avé Bakil Agayé
Usivu ve hiré mordemuné xora ¢é mide
meyman vi. Amé sole ser, golé sole sero
milet zaf biyo, amey ¢é mide hire roji bi



meyman. Bakil Agayé Usivu, eve emré Haqi
¢éna mi waste, mi ki ¢éna xo dé ci. Bakil

Agayé Usivu vake: “Otobaru bicé bé Sagsegé

Usivu, genim, cew, fike, kisne, mal- milk; ¢i
wazena xoré bere!” Ez ki sine Erzingan, di
otobari kira kerdi, ardi ke xoré mal - milk
¢imi berine.

Mordemé ke veré qewa deré, xo-xoré
huyiné. Xidir Aga vano:

- Bira, ez agayé asira Usivu'ne, Bakil
agawo ke t1 vana, derezayé mino. Ey to
xapita, o aga niyo, dewe de di-hiré hégayé
x0 esté, phonc- ses ki domané xo esté. Ey to
xapita ke, ti ciré xizmete bikeré.

Xidir Agayé Usivu vezeno des hazar peré
Tirku, dano mordemeki. Mordemek phose-
ma beno, vano:

- Ma, mi ke ¢éna xo ey déne, adiré mi
siyéne we. Lozina mi biyéne korr. Oncia ki,
Haq cira raji bo, gelvepak biyo!

Mordemek céreno ra, sono Pulémuriye. iyé
ke gewa de, wayis gineno piro, wayis ver
tasele bené.

Werte ra hire-cor roji vérené ra, Xidir aga ve
mordemu ra veré gewa de nisené ro,
movete kené. Bakil, dota yeno, Usivu ra ju
vano:

- Bakil aga, bé ronise!

Vera urzené'ra pay. Bakil sasbeno, hem ki
beno ra sur u ¢hir. Yeno niseno ro. Garson
yeno. Cira vané:

- Bakil agayé Usivu ré cay biya!

Nata; Bakil aga, Dota; Bakil aga. Bakili ra
geytan veng névejino. Xidir aga vano:

- Bako, to ¢c& mord'méki de biya
meyman, non u sola mord'mék werda, zérri
verda ¢éna mord'meki, to mord’mek xapno.
Eke mord'mek eve di otobaru Sagség de;
céveré tode bivejiéne, to sekerdéne?

Bakil ra geytan veng névejino. Xidir aga
vano:

- Ison, yeranéni keno, saré xoré,
naskerdoguné xoré yeranéni keno! To, yi
mordemé feqiri ra ¢1 wast?

Bakil vano:

- Mi xoré yeranéni kerde, mi ¢1 zona ke
mordem vecino yeno? Zaf nézanog u saf
biyo. Taliyé dey cine biyo. Werté dewe ra
boné dey qonag bi, rindek bi, coka ¢éveré
dey ciniya. Ma, ez se bikeri..!

Bingese: isoné ke tika de namé xo véréno ra,
péro siyé Hegiya xo . Werté gul u nuri de
rakuyé!

HIRIS U HEST DE QIRRKERDENA CE ALIYE

Sait BAKSI

Piyé mi, na hékate niya qesey kerde:
Ero biko biko, yi derdi; derdé de girané. Ez
ke simaré gesey bikerine, uwe deru de
vindena. Yi roji séré reyna peyser meyerené.
Awa ke serra qirimé hiris u hesti de Désim-
kaniye de ma diye, dismen néveno; vereniya
vergé yavani nékero. Siré qirimi de tersu ver,
kes ¢é xode névineténe. Sodir siyéne ya
werté birru de xo dardéne we, ya ki siyéne
kowu ra vineténe, xo dardéne we, sundane
hona améne ¢é. Halé ma niya vi. O sire de
muxtaré Civraki Silémané Bektesi vi, ezi ki
heyet de eza vine. Rozé sodir miré xevere
amé, vake: “Muxtari vato: mevindo béro
Civrak.” Ez ve Silémané Bektesi ra domoné
xali kunime. Ez tekitu sune Civrak. Eke;
pesewe esker amo, ¢é Aliyé Gulavi pil u qiz
péro kerdé top, dé aré berdé. Qonaxé xo
ip-isizo, kes ¢ino. Tek zu kokima maya
Silémen Agayi Zera Sixi’ ¢é dera. A ki boyna
bervena, dana xoro, sin u sivano. Vana:
- “Ni zalimi amey, na Begé mi péro
kerdi top, dayi aré berdi, cira xevere ¢ina. Ni
kata berdi, kotiyé? Hala reyé dima séré, miré
xevere biyaré!
Tabi xevere ama, her kes zoneno, dewe péro
hesiya pé ke butu qirr kerdé. Tabi eke zeré
dewe ra vezené xeyle ca ke bené, pérune
zuvini ra giré dané. Deruye ra ke vejing,
Remedan de bonuné ¢é Dursun Aday ra ke
vérené ra, peyé suye de, 'Deré Remedani’
vané, uza kené top, makinu ra nané pa,

pérune qirr kené. Awo ke merdo, awo ke
dirvetino, awo ke weso; cendegu pérune
erzené péser, qaz verdané’ra ser, pérune
vésnené. Tabi endiZera Sixi" hesiya pé, a ki
cutur ke beno, teyna menda, ayé ki eve o
heyvet ra, xo estivi‘ra dare (intihar kerdivi).
A kilama ke ti vana; Usivé Cerxi (Yusuf Giiler)
ve Sah Heyderé Khali ra (Sah Haydar Arik)
piya, ¢cé Aliyé Gulavi ser vata. Ap Usén
zoneno, hama névano. Cé Aliyé Gulavi hem
mordemé xuyé, hemi ki‘Bertal Efendiyo Qiz’
vaténe: “mevazeré, derduné ma téra mekeré!
Aye ra gore, Ap Usén na kilame névano.
Biko, ez ke derdu hesireniya yi rozu pérune
ke gesey bikerine; gesekerdene eve rozu
négedina. Hunde beso.

SUARA BERTAL EFENDI

De Miro Miro, Miré welati

De Bego Bego, Begé welati

Veré ¢éveré sima de, gewaxé seriti

Sodiro ustime ra, -Oli bo- ¢céveré gonagu
butu kiliti

Malé Begé mi zofo, mileti onto tever
Sandigé Beguné mi butu sikiti

Suriyé Beguné mi kou ra mendo, sarri berdi
xoré diti

Gog¢é Beguné mi kerdo'ra rast, girano,
Berdo Deruya vésaiye, résen u siritu ra na
muniti

Begé mi ti'ra xover mekuye,

Tora tépia berdé Hesené Seydiji ve Memedé
Dergira,



Ondéré gemuné Beziki

Zalimé négé, héfé sima néame; né doma-
niyé Xidir u Usiki

Hago Oli bone yamano, Begé mi Oli bone
yamano

Gogé Beguné mi kerdo'ra rast ewro, geyat
girano.

Siléman Aga vano; No zalim dismeno,
dismeno khano

Tivaré xo ciniyo, ma qirr keno, koké ma ano,
mara az néverdano

Na raa Kérbelawa ma some, késé ma cira cia
némano

Maa kokime bervena, vana; No zalim amo,
Begé mi dé aré, berdé, cira béxeveru

Kés ciniyo, kés miré xever néano.

Derdé simaré phepug béro roso, gilé sivingu
ra niso, mirdi biwano

Kami zowti da simaro, vake; "simara tépia,
-Begé mi- az nemano”.

~

Ondéré Kisli bivéso, -Miré mi- verde héniyo
Kam to dima urzo ra, dayruné hukmati ra
bifeteliyo

Cuavévali u pasau bido, dayruné hukmati ra
bifeteliyo

Lazé Zeynel Cawusi vejiyo'ro diaré Yereski,
veng dano

Vano; "Dewré hiré rojiyo, piyé mi siyo
ondéré Qisli, néamo

Haqg kené, nézoné kotiyo?"

Usiv Aga vano; "Wele 've merdiyé toré bo,
Mara cor Vilé Khéwli de gino waro,

Vosno sirtegero, Bertal Efendiyo

Caé meclisi de roniste, mileti ré dawa-vekili-
yo

Heq dina de esto, heté de Kirmanciyo,
Dersimkhaniyo.

Fermané Beguné mi veto Cemal Xaliti,
Do'ra ve desté zalimé Cemal Baruti

Siyo taburi ardé, zuya Bayburt'i, zuya Kelkit'i
Sané téver u tépeyi, Begé mi péro qirr kerdi,
Butu’zumini ra muniti.

Qese u geyde: Khan, Usivé Cerxe (Yusuf
Gdler)

Vatog: Seyidé Khali (Sait Baksi)
Transkripsiyon: Hawar Tornécengi

o\

CIRE SEN KERE

Koyo Berz Arslan

Dinya, zani dinyay qeceki
Paweno mara ¢iyé xaseki
Béré, ciré binugné figreki

Wa biwané, sén bé geceki

Dinya, zani dinyay inano
Qandé inan xirabe nébeno
Sima ey ciré, sén nékeré
Zeriya cido veng bimano.

Kormiskan rosané qeckano
Dinyadé xodi ciré ca dano
Her amayena kormiskani
E hemini ré biya gan u goni.

Eskijeka geckana sura-sureki
Ciré viracena nané tenureki
Posta é dewandé cér u é cori
Né nami xoyani sina koti sori.

Mesut Asmén KESKIN

Axcig, hesaré xo vinde,
lilkané xo mevece, riyé mi ra
Besé, ni hégay agwe mede

toxim merame, mepiskne pira
Cemila, most nino ra, amén ci meke

X0 vero mepise téra
Dilé, daru bilasebet asleme meke

muriya mi, saa to, pia néresené ra
Elé, ge ni tamatesu sero mevinde

jil nédané, néniseno ke pira

Xo ¢imané sima de névénon

hégaé mi mekine nécéno

most verde ra beno tirs

muriye lizgé sae erzena

tamatesi qaru ra bo ki, nébené suri

na dem u dewran de, na deqa de
ilam ke jii i ¢imi, o hard, o sit, a dare, a herre...

DAYE - THARVA GIRANA - WUSAR

Qémera BARIYA

DAYE

Dayeé,

Legéga to sipiya,

zerr u piské to qirfiya!

Dayé,

Cigéra harra,

¢imé to perray ve rawu ra!

Dest u pay kerdé ve ma vera

Royé mi kerdo ve royé pasay vera

Amro wes u khulélik, miré kerdo jé tholike.
Na merdene niya,

fénda girasté feké kutikiya
Sarriré kay u kelewito,

min u toré taliyo tezél munito!

WUSAR ]

Ti, siliya sepéliya payiji .
Ez sélulasére wusari o
Virara hardé dewrési de, .-~ -~
Chéfurefvo... S

Zimistoni dima,
wusar comerdo!
Ro dawogo, _
mirod kerdogo. o
Dar u beri de, r
salil u bilbili de,

Gul u sosini de,

sipélayé seré sodiri de,

O, hazir u naziro ...

Zerégino, berégino

THARVA GIRANA

Tharva virena, ¢ixa girana
Cirmo khano maré méreso,
Vato, az'ra ve aji biréso

Jé kergano, ge-ge ber beno!
Téresi gem esto ve yajiye!
Néhesneno,

zir¢ayis u jivatiya ¢hél u chuki,
qgom u qewili!

Mixenet bétivaro, bésermo!

. Dirvéta madé Jé kérmi yo.

Pholike, esta’ra ma phosti
Bar kené ve bari ser!
Lewatina ke, gamé avé seré
Roz u rosti biviné,

Dewr, dewré mewrani,

na pixe u pisondia osmani!
Qav-qidixé ma herevito

7 Phistuné made, ¢ixasi khédiyo!
Qilawiz, tim ¢enge de goseder vi,

endi ey ki
veré xo mara ¢arno,
herédiyo!..

VILIKA VERE VORE; XEYCANE

Asmén Ercan GUR

Vilika Veré Vore biné hardé bimabarék de
hedi hedi meleqiye; dima gira gira vilé xuyé
bari biné vore ra vet kerd derg; bezna xuya
rindeke ki osné dina u olemi, ¢imé xuye
gilori kerdi ra. Hama Vilika Veré Vore ¢1 héf
ke emserr xapiyayvi. Herey hawaré xo biye;
giné puro. Hata ke alaqgiyayvi xo, ¢I héf ke
endi cira xér nédi. Cike emser usar kotvi
herey; hona hardé bimbarék ser va u puke-
leku, serd u puku hukmé xo ramiténe.

Hama vilikuné usari serre de reyé peyniya
asma gucige de, nejdiyé asma beleke de
kerdéne ra; royéne. Béxata, bégunay bi. Nafa
ki waxte xode roay bi; hama geydé dina,
demé serru ¢1 waxto ke vuriyay bi.

A roza ke vilika ma kerd bi ra, sera tené waxt
vérdbi ra; tija homete, bimbarék endi bivi
alcagd, nistvi gilé koy ra. Dima ke roz si ¢é xo,
phepugi Vilika Veré Vore ré da puro. Eke bi
sewlete, ¢i ke seré hardé bimbarék de esto,
biné miz u duman de mend, cemediya; bi jé
khakili, phizziriya si.

Vilika Veré Vore ki zof damis néda; can u
royé xo onciya we; desinde cemediye:
Héwetu ver vilé xuyo bari na ro; permeliye
ro, hén tey siye. Hata serra bine hén
vilecewt, hén békes u bélangaz, hén

bémirod siye hewné de xorira...
*¥%*

Hukmé asma ¢iley, hukmé zumustoni hona
néverdbi ra. Ci ke na dina de, demé serru na
da des serri bi ke vuriyaybi. Ge ge zumoston
rew vérdéne ra, ge ge usar koténe herey. Nia
ke biyéne; viliké usari, gul u sosini, dar u
beri, theyr u thurri ki xo sas kerdbi. Xora
isoné homete ki rewra xo sas kerdbi.

Heya, asma celey veciyay bi; asma gucige
xo rind osnéne dina u olem. Hén ke isoné
homete, theyr u thurri, gilanciki, gizaboli,
vergé yavani, simoriki, liya dékbaze biné na
tiji de xo kerdéne germ. Hama honde bi; roz
di roji ra dima uncia miz u duman ko u
gerisu, der u derxanu gureténe biné xo. Her
ca desté na va u pukeleku de naléne; sero ki
eve vijoyu vore voréne; qat ve gat esténe
téser. Dima ki hawa biyéne paka; sewlete de,
desta sodiri de her ¢i cemediyéne; vore ki
biyéne yorguce. Sewe ra hata sodir, hata ke
rozo bimbarék vejiyéne, dina sero ke ¢i esto,
cemedi ver phizziriyéne, biyéne jé khakil.

*

Ap Ali ki na sewuné zumustoni de sowa ¢éyi
-sonde ra- koliyuné mojénu ra kerdéne pirr,
dima adir néne pira. Sowa hén ke véséne,
biyéne gime gima sowa; phalangé suri
perréne ci. Dima siyéne Hiniyé Sultamistefay
ser; burosé xo kerdéne pirré uwe, ardéne ¢é;
eve na uwe ¢ay néne ser. Nafa ki nia kerd;
demligé khewe, demligé cinko hata lete
kerd pirr, nave sowa ser. Eke nia kerd, xo



xode fikiriya; zerré xora nia

viyarna ra: “Onder, sewi hona dergiyé; hal ve
hal sodir nébeno; ge ke nébo suseyé di
susey xoré cay bisiminé”.

Nia fikiriya, dima si lewé radoni. Gozega
radoni tadé, radon kerd ra. Yi serru de radon
de ju TRT bi; zovina ganali menali ¢iné bi.
Nejdiyé Désimi de (Mamekiye ve Mazgerd)
Radoné Arzin u Erzurumi ve Radoné Amed u
Diyarbekiri bi. Coka nia hurdémina radoni
rind onténe. Ap Ali ke gozegda radoni taa dé,
radon bi ra, “Turkd” vajiyay; “Yurttan Sesler
Korosu” lawiki vaténe. Deqe dima lawika ke
Ap Ali cira zof hez kerdéne, a lawike ciniye.
Nafa ke nia bi, ¢céfé Ap Ali her ke si ame
huréndi; ey ki ceklyé lawike ebe geydé xo,
feké xode lornay: “Yiice dag basinda yatmis
uyumus/ela gozlerini uyku burimis...".

*

Ap Ali na dewe de, biné na boni de tek-tey-
na mendbi; serre, di serri ra avé céniya xo
Fidane sibi restbi Heqiya xo. Ora nat Ap Ali
viya mend bi. Endi o ki rind bivi kokim; ne
domané xo, ne ki torné xo; kes lewe de
némendbi. Her ju erjiyaybi ju memeleket;
qurvetiye de nona xo dima vosténe. Hata ke
céniya xo wes biye; merdene zof niaméne
vira Ap Ali. Hama ke céniya xo ke merde,
biné na boni de ke teyna mend, rew rew
merdene améne viri; xof koténe zerre,
terséne. Na hal ser, silxetiye ra zerré xo
onténe; “Malé dina xilimale!” vaténe. Dima
ki; “Dina faniya; kamré menda ke mare ki
bimanu” vaténe; teseliye ve diyag déne xo...

*

Uwa seré sova gireyéne; hén ke giriyéne keli
sera siyéne. Ap Ali veré pencerey de seré
maqati de ronistaye bi. Cimé xo tevera bi;
tever ser kerdéne. Endi 1él kot bi; dewiji
améne siyéne; is karé xuyé sonde déne aré.
Qilaciku baxce de seré vore de kerdbi qiste

qiste; verdéne jumini

dima; feké jumin ra werd gureténe reméne.
Ap Ali alagiya ke uwa cay seré sowa de
girina; huréndiya xora ust ra.

Zeré oda de, dés de pencerewo de korr bi;
uca ra qutiya cay guréte desté xo, zere ra ju
di mirdosé cay est seré uwe; cay dem kerd.
Dima uncia céra ra si magat sero nist ru. O
taw fitika radoni dave piro: “Ditut daddt
dutit; saat 19. Sevgili dinleyiciler; burasi
Turkiye radyolari ortak yayini; simdi ana
haber biltenini sunuyoruz..." Nia, se ke
xeveri veciyay; Ap Ali gosé xo rind na radoni
ser. Xevera peyniye nia biye: “Dogu Anado-
lu'da bu yil cetin kig sartlar hikmunu
surdirmektedir..."

*

Ap Ali axré a sewe kerd sodir. Sodir sipédi ra
ki usta ra. Waxt, waxté Rozé Xiziri bi; Ap Ali
hiré roji téser Rozé Xiziri gureténe; a roze
sifte kerd. Seré xo kerd pay; xo rind pist. Cike
zof serd bi; her ca cemed girédaybi. Ap Ali
ke semige ra vejiya, ri u cemalé xo heté
bimbarék ser carna; eve usul u toré Raa Heqi
derga derg mineta xo kerde.

Koliyé ¢éyi qediyaybi. Ap Ali si axure; axure
ra dariya xo, rése u sirité xo gurét heté
merge ser bir rast. Xeyle raye sibi; qefeliyay-
bi. Vast ke merge de xoré cayé roniso, helmé
raorosiyo. Nat doté xode niada hama cayé
négina ¢imi ver ke, sero roniso. Her ca nia
hawar biné vore de bi. Heya demé na serre
de, na asme de phalangé siay ginaybi merge
ré, hama hona dormé merge her ca nia
hawar biné vore de naléne.

JU na cayiré de, na merge de uwe kotbi vore.
Tesiré na uwe ra, vore ca ve ca vilesiyaybi ru;
phalangi ginaybi hardé dewresi ser. Axré Ap
Ali biné jii dara sekoke de, sere ji kemere de
nist ru. Tené waxt, derga-derg moté nat



doté xo bi...

Eke ¢imé xo ke gina vilikuné usari; xori xori
zerré xo ont; dima ¢imé xo bi pirr. Ap Ali ke
nia améne na yaji u yavan, her tim nia
kelacéri biyéne. Cike serru ra ravér ebe ¢éna
xo Xeycane mal gay ardéne na merge de
¢iraynéne.Yi serru de ¢éna xo Xeyzane hona
qiz biye; ozeve biye. Coka, her ke améne na
merge, nia geriviya ¢cénuné xo; ilam ke yé
Xeycane onténe.

*

Xeycane, serru ra ravér zevejiyaybi; bibi
veyvike, sibi suka Mazgerdi. Dima bibi
néwes; silxetiye ra bolmisbiyéne. Ap Ali ¢éna
xo tortor ve tortor fetelné; genderé ¢cond
reyé berde suka Xarpét. Hama tortoru care
na néwesiye ré nédi. Sera tené waxt vérdbi
ra; Xeycane na dina ra bar kerdbi; sibi restbi
Heqiya xo.

*

Nia ke vilikuné usari de niada, Xeycane ame
vira Ap Ali. Cike, Xeycane viliku ra zof has
kerdéne. Nika ke thika biyéne, vilike ve vilike
feteliyéne; dest kerdéne pira, phac kerdéne;
zof biyéne sa. Na halé Xeycane ke ame Ap
Ali viri, Ap Ali zof kot xo ver, ¢cimé xo bi pirr.
Heté ra zerré xo onténe, heté ra kerdéne var;
heté ra ki lornéne:

“Xeycana m’; Xeycana m’; ez gedayé to
bijéri. Niade nawo bayé tu amo; viliké usari;
royé! Ti kotiya? Vengé mi, jivayisé mi néhes-
nena; cayé névejina nina? Tu, ¢ira nia ez tek
teyna caverdu siya...".

Nia na hal ra tené berva; dima dest est cévé
xo ke, desmala xo bivezo, héstirliné cimuné
x0 jia kero. Seyé ke desmala xo vete, sata
xuya ke zincile pira girédayiya, cévé yelege
dera, a zincile visiye sate gine hard ro. Naye
ser, Ap Ali bi cewt ke sata xo hard ra bijéro.

Seyé ke bi cewt, hén
huréndia xode viroski bi mend; ¢imé xo hard
rasi...

A deqa sate mate xovira kerde; her ke si
¢imé xo bi pirr. Dest est vilé vilika Veré Vore;
lesa vilike hard de kerde rast. Dima, cutirke
lisku ra Xeycana xo phag kerdéne, bejna
vilike hén phac kerde:

“Xeycana m; ¢éna m’; vilika mi, nazliya mi,
zaranca mi; dezé cigera zerré mil.”

*

Zerré Ap Ali nia péro derd u khul bi; serru ra
ravér, 1938'i de esker ameybi dewuné na
hardé Désimi, hawar carnaybi. Dewa ¢é Ap
Ali de kam ke kotbi dest, jé mal dowari
daybi aré, kerdbi gelfe; berdbi kinaré chemé
Margige de, mintiga Texté Khali dezaw u ze¢
péro piya qirr kerdbi...

Na sevev ra Ap Ali ju derd u kederé ¢éna xo
Xeycane ver nénaléne; derd u kederé muwa
x0 Xumare ré, birayé xo Phiti, waya xo Elife
ver ki naléne. Phit, o waxt hona derguse
biyo, domané soyi biyo; virara muwa xode
biyo. Waya xo Elifé ki cimu ra zeng, porr ra
khez biya. Zof ¢céneka de rindeke biya;
phonc serru de ya biya, ya ki nébiya...

Tali u tezelé domanuné 38'i ki jé Vilika Veré
Vore biyo. Béwaxt amé na dina télmase, na
dina bémirode. Ap Ali ki hén; serru ra nat,
derdé xo zerré xode onté. Dima, na derd u
khulé xo tey berdi biné hardé siay.

SANIKA MERIKE X
Munzur Guven KILIC

SANIKA MERIKE XEGI

Zu rozé mérik vano; “Ez son horé zewejin!”
Mordemek céreno, céreno, céreno; cayé kési
névineno, peyniye de sono zu dewe. Qayit
keno ke, zu cénike zof rindeka, vano; ‘mi na
cénike ra zof haskerd, horé naye beri!’Sono
lewe cénike, vano:

“Ez serva to amune, mi bijé.”

Cénike vana:

“Heya, hama zu sarté mi esto?”

Mordemek vano:

“Vaze, sarté to ciko?”

Cénike vana:

“Ez serre de zu raye bon xanime.’

Mérik vano:

“Heya, gewul! Hama yé mi ki zu sarté mi
esto; ez ki serre de zu raye ben xég!”

Cénike vana, “heya’, gewul kena. Ni pia
zewejiné, werte ra xeyle waxt véreno ra.
Serre, serre dima vérena. Mérik rozé sono
héga, tirpane saneno ra. Royé mériki sono,
mérik lom keno ke, cénike ciré ¢é ra uwe, ya
ki ¢ciyé pozo biyaro. Mérik vindeno, vindeno,
vindeno; beno peroz, sate bena 1, 2, 3,4, 5,
beno varason, mérik zof qarino, tirpana xo
nano’ro xo dosi sono ¢é. Céber keno ra ke, ¢l
rakero, cénike doseg hard de fisto ra, her i
ver dero. Cénike linge esta linge ser, ¢céfé
cénike huréndi dero...

Mérik vano:

“Né, cénik, ti sene i1sona? Sodir ra ve nat, ez
veré tiji de tirpane sanen ra, geste- téste
merdu, to gey miré nu niyana?”

EGIi - MERIK VE ESKERIi RA

Cénike vana:

“Mérik, mi tora névake; ez serré de zu raye
bon xanime!”

Mérik vano:

“Hew! heniyo?”

Cénike vana:

“Heniyo.”

Mordemek vejino sono tever, zu ¢lya de
rinde céno ano, nezelino cénike...

Cénike vana:

- “Mormek toré sebi? Wey, ti biya xég
¢iko?”

Mormek vano:

- “Heya, mi ki tora névake, ez ki serre
de zu raye bon xég!”

Ca: Gimgim (Varto)

MERIK VE ESKERI RA

Rozé, esker amo Dersim,

mordmeké fistora xo ver ke bero gereqol,
ifada mériki bicéro.

Esker rayé ra boyna kuno de mériki, vano:
- “yaru, yaral”

Mordmek cérenora eskeri, vano:

- “Né lao, t1 ¢ira boyna mira vana ‘yeri
yer!’

Carixé mi hugkiyé, néskun béri!”

Ca: Tercan



KAZIM KOYUNCU ZONE XORE WAYIR VECIYAYBI!

Hiiseyin A. SIMSEK

Kazim Koyuncu serra 1972ine de Hopa de
amaybi dina. Sebeta universta, o ki jé xéle
géncu sibi istamol. Serra 1992ine de dest
estbi govend u kilamu. Ey gitar ciniténe.
Vengé xo ki wesbi, zaf rindek kilami vaténe.
Zoné ma u piyé Kazimi Lazki bi. O, roca
verene zoné xoré wayir veciya. Citur? Nu
nusne, biyayena xo déndaré ni persiyo.

Serra 1993ine biye. Ez, Istamol de ju rojna-
meye de quriyéne. Ju roce, mi hesna ke
phonc gencé Lazu amé télewe, ju komela
muzigi arda péser. Hatam a roce, Lazu ra ge
kesi karo de nianen nékerdbi. ita ra ju
xebera de hewle veciyéne. Ez be endamuné
na komele, ma werté asma Payiza Werténe
de ameyme télewe, ju mobet kerd. Kazim



Koyuncu ra geyri, endamé na komele;
Mehmet Ali, Selcuk, ilhan u Yilmaz bi. Namé
na komele ki “Zugasi Berepe” bi. Ni vatey
hurdména Lazki bi. Améne mané; “Doma-
nuné Deryawu”. Kazim ritm gitar, Selcuk solo
gitar, ilhan bas, Yilmaz bateri ciniténe.
Mehmet Ali ki kilami vaténe. O ebe vengé xo
endamé na komela bi.

No, Komela Zugasi Berepe ser rojnamu de
mobeto veren bi. Xona ge kesi inu de gesey
nékerdbi, ju rojname de, ya ki ju perlode de
nénusnaybi. Yi géncu péro-pia, komela xo
be zoné xo ser, xeyle gesey kerdbi, malumat
daybi mi.

Hatam a roca ke ma sebeta ju mobet nistbi
ro. Komela Zugasi Berepe teyna di konseru
de véciyaybi. Konsero veren, a serre werté
rocuné 3 u 5é Payiza Veréne de bibi. Rize-Pa-
zar de ju senatiye de daybi o konser. Yi
génci, ebe ters veciyaybi a roca raveri. Yinu,
xona nézonéne sebata kilamuné Lazu kam
sevano! Yinu ra raveri, Volkan Konak xu estbi
meydan. O, rew-rew veciyéne rojnamu,
televizyonu. Albumé eyiyo veren (“Efulim”)
rind amaybi rotene, hama...“Hama” xo awa
ke, Lazu ra xeyle tenu nia vaténe: “Volkani
werté kemenci de kerd!”

isoné ke amaybi u konsero veren, gos daybi
Komela Zugasi Berepe, kar u performansé ni
géncu zaf gayil bibi. Ebe ni hali, géncu tersé
xo siknaybi. Konseré yinuno diyin, istamol
de bi. Roca 10é Payiza Werténe, “Festivalé
Rockiyo Verva Nukleeri” de ('Nikleer Karsiti
Rock Festivali) cinitbi yinu. Yané, mobeté
mara xonde ju hefte raveri. Ni konseré
diyine de ki, yinu kilamé Lazki vatbi.

Sebeta“horon” amaybi télewe

Kazim be havaluné xo, raveri sebeta kayker-
dena“Horon"i serra 1992ine de amaybi
télewe. Na kombiyene ra dima, 15é Amna-
nia Werténe de ni géncu, veng daybi misleté
x0, Buyukada de ju camato girs daybi aré. Ju

komela kilamu rastardene, a rocé ra dima
amaybi aqilé ni géncuné Lazu. Mecburi nébi
ke, yi endamé ke komele ané raste, péru Laz
biberé. Kazimi, o mobet de, “ju Tirk, ju ki
Kurmanc kewt werté endamané komela
ma’, vatbi. Hama, yinu wasténe ke zaferi ebe
zoné xo, ebe Lazki kilamu biciné u vaceré.

Mi Kazim Koyuncu ra nia pers kerdbi: Sima,
sebeta ju komela muzigi amay télewe, raver
se kerd, ya ki sifte ¢1 kerd? “Verende, desté
made ¢I esto - ¢I ¢ino, gayté yi kerd’, vatbi
Kazimi.

“Ma yi kilamé ke guretbi repertuaré xo, yi
pero Lazki bi. Siiruné yi kilamu péro ma be
X0 nusnaybi. Gegane, ma yi kilamé ke serru
ra nato her kes zoneno, yi ki ciniténe,
vaténe. Hama, cinitén u vatena made
giraniye, motifuné rocki de biye.”

Albumo veren 1995 de veciya

Yi mobet ra dima ki ¢imé mi“Komela Zugasi
Berepe” serde bi. Ez be Kazimi, bibime haval.
Ma gegane jubini ré telefon kerdéne, rasté
jubini biyéne. Komela Zugasi Berepe
albumé xuyo veren serra 1995 de ebe namé
“Va Miskunan” (Nézoneme) vet. Albumo
diyin serra 1998 de ama. Namé ni albumé
duyini, “igsaz” (Sono) bi. Nu albumo diyin ra
dima, na komela géncuné Lazu biye vila.

Komele endi cinebiye, hama Kazim Koyuncu
zoné xo, kilamuné xo dima siyéne ca-néver-
daybi. Teyna ciniténe, ebe xo vaténe. Solo
albumé xuyo veren serra 2001 de (“Viya”)
vet. Filmu ré ki, muzigé filmi ardi meydan.
Tédima (seri) film “Gulbeyaz”e ré, hem muzik
virast hem ki gegane kaykerd. Muzigé
tedima film “Sultan Makami” ki yé Kazimi‘yo.
O waxto ke solo albumé xuyo diyin vet
(serra 2004 de), Kazim ginaybi penguné ju
néwesiya girane.“Kanser”yané halo xirabin
pilosiyaybi lesa ni havalé mayé delali ro.



Xona 33 serruné xode bi. Génco burc!

27é Amnania Veréne 2005 de caé tiyatroyé
“istanbul Harbiye Acikhava” de ju konser
organize kerdéne. Namé ni konseri “Hey Gidi
Karadeniz” kerdbi berz. Werté hunerberzuné
yi konseri de Kazim Koyuncu ki bi. Hama a
néwesiye yaxé Kazimi néverda ra. Néverda,
yi konseri de ki veciyo, ebe zoné xo
kilamuné xo vacero. Kazim, yi konseri ra di
roci raver (25e Amnania Veréne de) si hegiya
xo!

“Ni radyasyoni ra zaferi, ma “Lazi” onceme!”

Kazim Koyuncu, heqiya-xo-siyane ra 11 serre
raver vatbi no gese. Néwesiya xo ke bibi
giran, ey Xestexané VKV Amerikan de tedavi
diyéne. Werté asma Nisana 2005ine de ju
panel de (Cernobil u Hegé Néweso) bibi
meyman. Emré xo ramitena a néwegiye ser
gesey kerdbi. Nia vatbi: “Ez, ¢car serriyo na
néwesiye oncen. Na néwegsiye dest u payé
mi gireday. Ez, nésikin, ¢cike wazon bikeri.
Kam ke ganser nébiyo, nézoneno ganser
¢iko. Tirkiya de ni radyasyon ra zaferi, ma
“Lazi” onceme! Gare, ju dewa Rizewa. Qeza
Cernobil ra dima, a dewe de néwesiya
ganseri biye zéde. Xeyle dewicé Gare, ebe
na néwesiye merdi si. Cira? Cike, yi cayuné
ke radyasyon tey esto, ebe tonu nejdiyé a
dewe de kerdbi biné hardi.”

Piyé Kazim ki bibi ganser. Lac, pi ra raver sibi.
Ni xorté Karadeniz (Dengizo Sia) maré ¢
caverda? 1. Kilamé Lazki, 2. Zoné xoré
wayir-veciyene, 3. Heskerdene, 4. ison-biye-
ne, 5.Hunerberzeni... Ey, yané Kazim Koyun-
cu, ebe ninu biyarime xoviri, ge xovira
mekerime.

Rubaiyate: Omer XEYYAM
Carnoge: Gule MAYERA

Sodir ke tici newe ra pe koura vecina
Roca de newiye ki sona omir ra
Safage newe ze dizdi ye

Dest de e be fenera yene

Felek ciga comerdo insane xirabin re
Xani,bahceyi,areyi pero inu re

O wo ke xo neroseno i re nan ¢ino

Be ke nalet bo mevaci dina wa niyanene re!

Waxt kerd cewt miyane mi ne deste

mi ¢ene ne ninge mi

Hona xele karo min o hewl esto ezo bikeri
Can ustra xo ser ke sero; ¢e nerijiyayi va mi
meso!

Sebikeri vat ezo seri; waxt ¢e to birijiyo!

Roca ke to asmen kerd temiyan ra

Roca ke sewle astaro kerda sa

Hona ke to persnekerd ez perskon to ra
Hero! Cane mi guret to tire saba kamci
guna?

Mi dest de niya tiji resteni

Sirro ke zanon mi dest de niya vatene
Aqil deryaye fikirkerdene de moreka de
sipiye vet

Mi dest de niya lonekerdene!

Nustog: Remzi AYDIN
Tirki ra carnog: Hawar TORNECENGI

Zonen, her ¢i kot téwerte. Heto ju ra ke
Haq van, heto bin ra Wayir ya ki Alla vanu.
Ma eke hényo, hurdiména ju niyé? Cira
Saresuri niazu ke kené vila, namé Allay
nédarené we? itigaté raya Saresuru de heto
ke tewr véreno, heté Haqi yo. Cike, Haq
namé péro eyami yo. O wayiré hard u
asméni yo. Yané, werté mekan u zamani de,
eve adet u toré phonc hisé organé ke can u
royé isoni de hukim ramené, rasté yinu de

cerexino. Heme ¢iyo ke seré dina de eve aqil
afarino, ber dano; aqil ve xuyo.

Saresuru de namé neyiyo bin; Xizir ve xuyo.
Eke tené diget bikeré, vénené ke, Xizir bile,
eke kot thoné candey huréndi de say beno.
Yani, bilakis cliavé xo werté oloji ra vejino.
Ustina ¢cerxdayisé xode; hereket, mekan,
zaman u berdayis esto. Na riwal ra, eke vazé
“Xizir nao rest!” wazené ke, amayis u réca



dey ra ju isaret bivéné! Réca desti, réca nali,
thoné domani de, ya ki thoné ju khal u
kokimi de, ni péro hege dané ci. Coka, feké
Saresuru ra namé Hagqi vejino, eve namé
Haqi hard u asmené eyami yéno péser. Yé
her jlyi her tur quweta xo esta, enerjiyé xo
esto. Yé iyé bini ki quweta xo virajiyena
Qirséki ra girédayiya. Yani; néskina ke vazé;
Kemere ra sit dosen, Dare ra gost cén,
vindon ke Kemere raperro, Dare ra minete
kon ke, miré sanike vazo. Zoné made néski-
me ¢iyo nianen vajime. Yané; ita, ganuné
nazay vérené, aqili-ser-siyene vérena. Hama
no aqil; gereke werté beri de u eve heqganiye
u rizayéni ca bicéro.

Ju haki de khurténi ra dime ke seleyiya,
potansiyelé varikbiyene esto. Qas ve varik ra
ki, variké newey seleyiné. Yani; ju hak ra
sikina eve hazaru haku vezé. No potansiyel
ki esto. Hama raya Saresuru de, her ¢i hata
ke ber néguret, thawawo hewl say nébeno.
Eke ber da, ora tépia cayé xo cénom beno
migerrem. Beno ke, werté toximi de ju
birr/geme minite bo. Hama, toximi ke xo
névurna, nérewiya, leyéke ka zere de ju
quweta de minitiya. A ke névete tever,
nérewné, khéwe nékerde, néresné ra; o
toxim tek-teyna ciyeré nébeno. Ciyo ke na
rewsi vezeno werte, o gewul beno. O ki
ciko? Aqilé qirséki u qirséké aqili yo. Diki ra
hak wastene, aqilé qirséki ra minete kerde-
na.

Ya ki nia vajime: Cao ke xeta fay vérenara,
uza hardlerz beno. No rews, goré aqilé xeta
fayi u giraniya qirséki yo. Hardlerz de rijiyena
bonu, merdena isonu, jiibiyena péser-ama-
yisé aqilé qirséku péroyine ra vindarina. Haq
dest néerzeno na isi. Ancax, ganuné na dina
sikiné dest bierzé c1. Qanun sevano? Vano
ke; feké chemu de bon meviraze! Malzemeo
puc ra heté Hardlerji de bon meviraze! Cao
ke feké deryawo, cao ke talké Tsunami esto,
cao ke yaziya; uzawu bon meviraze! Hega

Hagi cina ke, nazau de dest ci erzo. Ni ¢iyé
ke bené, péro beré aqilé na dina ra vejiné.

Ni téde-pia, rivaté sistemé Haqi yo esq u fikir
ra biyene ra vuriyi estene ser. Rasterast, fikir
u geyali sero bina gureta. Nézoneme, belka
ki teyna fikré ma ser vejiyo.

Khal u bela ke néame ra, sunika ke néamé
werte

(royé isoni ke; ‘heya, ma sahadime, névake)
Haqi ra diiri nébiyu, ez cor Oli diwan de
biyu... (Yunus Emre)

Nika bérime gesa virene. Saresuréni ré ju
piren derjino. Eke-hénio; domano ke beno,
pireno ke derjino, ciré beno? Ya, ciyo ke
afarino, qirsék u sirane ra ke gost u astik
niyo!? Eke, agwe bo, ya ki kuge, vas, hewa, ya
ki adir bo, o waxt se keme? De vajime ke, ma
neyré ki ju care di. Ciyo ke cira“Saresuréni”
vame, eke tek-teyna ju fikir bo, o waxt hal se
beno? Yané, domano ke beno, eke teyna ju
fikir ra ibaret bo, se keme? Pireno ke ciré
desto, bijerime eve simer pirr kerime, vajime
ke; “niadé, no ve xuyo?”

Coka vame; can ve roy ra ke omisé jumini
nébi, no piren coru na domani ré nébeno.
Pirené anassirre ke hona néguretvi pay
Hunkar biyu ez, eve saré xuyé azadey
(Dertli)

Sémuga c¢éveriré niazkerdene, Postey ré
niazkerdene, Cila ré niazkerdene... Cike,
sémuge; gama raya peyéna ke kuna aqil,
awa. Yané, perdika ke mavéné batin u zahiri
birnena ra, awa. Lesa isoni de yena'ro kiliké
hermey . Ser u biné mezgi say bena. Coka,
saresuri jumini kiliké hermi ra kele kené .
No yeno na mana ke; hesavé dina ra diri
kuye, céveré haskerdene de gamé zere kuye.
Sima gama xo ke este zere; dina maddiye
terk kené, kuné dina maneviye. Rutiwelo de
xosero, eve sart-surti niyo. Yané, eve ju
hazeté dina maddiye, sona kuna dina



royaniye . Crtur ke mordem, eve bazguré
lengeruné merdivani vejino ser, reseno cor,
hén. Coka, Postey ré niaz kené. Poste, cawo
ke aqilé mordemi rovar keno, uzawo. Yang,
sémuga ke ma xo gesuné qilérinu ra vizeme
ro, reseme aqilé rastiye; a sémuga.

Cila na rivat ra vésena, serva ravérdisé
maddey ra maney het. Tari u zilamote;
noxtawa ke nézonina awa. Yané, derhega
naye de cayiliye yena’ra zon. Rosti ke perse-
na, rosti; ciyo ke tari dero; zonena u musne-
na, coka na mane de rosti, zonayis saybena.
Juyé xo ke; “terso”, o bin ki; “retiye u tivaro”.
Coka, wela adiri itigaté made muhima. Cike,
a, gelema zonayisi / bilimi, yané murekebé
gavé sahadé rosti ya. Jé teré murekebi
sahadé mana vatey u herfe (urafe) ya. O,
néskino gesey bikero, motazé vatey de niyo,
cike ey, xo adiri ré jé logmey niaz kerdo.
Citur ke o0 jé perperiké sewe dormé adiri de
beno pervane, cerxdano cerx dano, hata ke
xora vérd u xo est zeré adiri. Dormé adiri de
xo keno pervane, hama xover nékuno,
néberveno, nézukeno, tawé xo ke ame, xo
xafilde erzena zeré adiri. Na rews (durum), jé
merdene ra némerdene axseno, hurdiména
jé juminiyé. Jé; dina maddeyi ra remayisé
dina maneyi ifade beno, hama ganuné xo
zovinawo. Qanuné na dina, dina de hukim
kené, hama hukmé ni ganunu uza névéreno.

isono Kamil; linga xuya jiye ke dina Homete
dera, linga xuya bine dina Heganiye dera,
hurdémine ganunu rind zoneno. Suxreverdi
ju gesa xode nia vano: “Ez rasté ju kamili
bine, miré ¢éveré zonayisé dina maddiye
hata peyi kerd ra. Mi her ¢i zonit, ¢ike ez biyu
wayiré sirri. Bado mi mursidé xora perskerd;
“Ti kama?™ Ey cliav da mi, vake; “Ez, kamilé-
nia tuyu, ez halé tuyo ke kel ve kel péso u
resto biyo rez, ez uyo..’Ti ke, pé ciki cérena;
zeré xode bicére, tevera thawa cino...
Rind-xirav, rindek-qefcil, esto-¢ino,

serd-germ, yané; ¢i ke his kena, péro teyna
zeré to dero... Aha nika, ame mi viri; “Aste u
gost ra péda biyune, jé teré Yunusi axsune
Yeno na mane ke; axsayisé mi yé Yunus'yo
hama estbiyena raste, yané hereketo ke
dayino aste u gost, ey lewneno, maddewo
ke aste u gosti de alawino ; zovina ¢iyo, ya ki,
vajime ke, girédayisé zovina ji ganuniyo.

1-Saresur: Kizilbas

2- Eyam: Evren

3-Raste: Alan

4-Afarino: yaratiliyor, afariyene: yaratilmak, afarnayene:
yaratmak

5-Ber: Uriin, deger.

6-Thon kutene: bir seyin veya canlinin donuna girmek,
sekline biriinmek.

7-Cande: canli

8-Oloz: sorun, celiski

9-Rews: Durum, rewsi: durumu

10-Aqilé qirséki: maddenin akli

11-Qirséké aqili: aklin maddesi

12-Xeta fay: fay hatt

13-Hardlerz: deprem

14-Sirane: maddenin 6zu

15-Sémuge: esik

16-Kiliké hermey: omuzun kutsanmis ug¢ kemigdi.
Kizilbaslar selamlasirken, birbirinin sol omuzun bu
ucundan niaz ederler, yani ordan 6perler.

17-Kele kerdene: inang anlaminda egilip karsidakine
sejde eder sekilde 6pmek.

18-Dina royaniye. Ruhani diinya

19-Bazgur biyene: tirmanmak

20-Cao ke aqil rovar keno: aklin abdest aldigi yer
anlaminda kullanilmistir. Rovar: yikanma, yikama.
21-Rovitene: stizmek, elemek. Vizeme ro: siiziiyoruz,
eliyoruz

22-Ravérdis: gecis, vérd ra: gecti, véreno ra: gegiyor
23-Zonayis: ilim, bilim

24-Wela adiri: ates kiill (kutsaldir)

25-Axsayene, axsune: gorilmek, gorildim (pUlimir
agzi)

26-Alawiyene: yogurmak, alawino: yogruluyor.



KIAWIE

TEBERIKE USARI
Ali ERENLER

Gersunit’ra veciyayme raye,

Ma vero; Gurk ra khalik Dilo

Peyra mayine sero maya mi,

Apé mi “ve ezi ki payra,

Raya mezelu ra veciyayme ser,

Pancilas, Dagbeg, Vilé Dize ra cér,

Mezela Seysaverdi de kelé xo birnayme ke,
Koyé Meydonu jé heliyé asmeni berregino.
Deré Askiregi ser, pird ra raya Zimage gureti-
me,

Heto rast khéwe, heto ¢chep khéwe, khéwe ma
sero,

Daré Mojeni, daré Goze, veré ¢éyi de veciyay-
me ke,

Daré saye dormé ma gureto,

Zere de domani, kokimi, taliv Dilo

Masa sero ¢ayo germ, noné saji, hengmen u
thoraq

Apé mi ke va, “ma ve xérdi wayé!”

Biye sa, biye sa, ¢cimu de hesreta dina,

Ri de teberika usari,

Mi zona ke, amika mina.

Serri vérdi ra, ma jubini jede nedi,
Amika mi, ¢éna kowuné Munzuri,
Hiris u hest de geribiye de,

New serri tépia peyser ama Gersunit
Zimage ré; biya veyva ¢é Rayberi
Des domani ardé dina,

Kar u gure ra roz nedi.

Ax ke, hesreta royé ma domaniya,
Wax ke, teberika usaré mi, na dina ra siya.

BEVENG U VACIYE DE
Ezeli DOGANAY

Zono ez,

Rocé jii dewa thale de

Xo ré ban virazon

Asmén u astaro de

Bon ciran ez

Koyeé verroci, Jiara Pagkine ré
Bon meyman ez

Vay de, thelpé birri de,
vengé gewaxo de
bon haval ez

Pago ré, hégao ré
xatirané ma u piyé xo ré
bon wayir ez

Rind zon,
Bé veng u vaciye de
bon usarr ez

BiYA XO ViRi
Serkan SARIATAS

Heya... Emser gon gireneno esq. Tic
sero... Germo, zaf germ... Thamé prosiyo
gesa miro. Va! Va honiko... Sedayé de piro
mirciké. Vana ké, “honiko pistiné wastiye...”
Awé bé seda, hurdi hurdi belé bena...

Biya xo vir. Araqo sadi... Miandosé ma
onciyaibi... Hén bi... Dest ginayi bi desta...
Cend serré feqiri verdi ra? Roc ¢end rey
veciya, cend rey demdiya ayem...

Biya xo vir. Beciké to herdra sibé ro... Welé
surebiyé. Heya, zé vatena to bi. Né germiya
imama biyé, né ki sorbika veyvi! Teyna
bimé... Gon, gulasor nebiyé... Dést ginayé
desta, Zerri ginayé zerriya...

A dara qizvané demdayé... Ma berbayimé.
Himarbi... Mara dir sero himar! Dést ginayé
desta, gérti demdiyayé dera... Ma ca nebi-
yemé ucadé, zerre a waxtté. Hen bi... Di
gérti bi... Héqi ra diir, ma ra nejdi.

Nejdi bi waxt... Biya tearé, ser bine xo ¢end
serriyo ké? Nejdi bi, z& qesa vizeriné... Bar
kerdi, si! Ucadé gon risiyé welé. Tifongi né
peqay bi, goni risiyay bi. Goniya kami?
Goniya ci ki? istiriyé gerta risiyay bi zerré
suringa Hegayé Sura. Dima, lilké ma hurdi-
mena rislyayi. Xebera ma cinebiyé.

Hesiyaymé pé... Heréy hesiyay mé pé. Ddri

ra vengdayé. Beciké to hona zerré wela sure
ra ne onciyay bi... Herd zé voré qilasiya ra.
Raver pel¢imé zérd ginayé waro, bado kewi.
Dima dari ginaye waro, té dima. Dara ra
tepiya ma ginaymé waro, pero piya. Helm
ma di bux da... Zimelé mi araq dayi. Thama-
ra biné qirtika to, té dima erciyé... Ginaymé
waro bé sebeb... Bado ma daymé waro...

Zé mala bé kardi warayimé, vengé ma howt
gat biné herd dé hesiyayé pé. Gos kerdi
gapan. Dést nayé gosa ser, nénayé zerya xo
ser... Bi kher, khero lal! Kamci waxtté
bimé... Biya xo viri. Sérri a roce ra tepiya
khuli, ma dirbetinimé.

Payiz bi, anmani ra tepiya... A roca Sayé...
To ¢a hen siya? Beveng... Kelibérbis... Ca
goni kerdé ¢imané zelala? Berbis né sikiyay-
bé to...

To dima voré vilosiyero, siyé... Awé curtana-
ro eciyé siyé... Asmé siyé... Tic siyé... Serré
siyé... Her i si, to nesiya zerré mira. A rocé
biyé. Biya xo vir... A roca ki to nista
makina... Tozé makina ke dina kerdé be tari.
Arocé... Mi cidara sifte a rocé kerdé
mabené lewané xora. Uca, a deré lea
bezedé. Serri té dima ginayé waro... Ma
payrabimé... Peroc Pepugé kowa, peséwé
Thiya delalé...

Hewné mi mandi bi becikané to... Hen bari,
hen hurdi... Sew, derga derg bi. Hen niyo?



Biya xo vir... “Kam rostiya xo dano kami” vat
bi gesa qgilanciké... To xil biya hurendiya
xora. Cimé xo veti dayé mi. Ayera tepiya mi
¢imané tuya dina ro serkerd! Hen bi... Biya
xo vir... Qilanciké perré ra, ci ra perré gine
waro. To perriké ardé Kemera Khela sero neé
ro. Ma dest ker tira, cira heskerd. Bado jubin
ra heskerd. Ma, desti nayé a perriké ser,
jubindé sondi werdimé.

Perrika a qilanciké koytiya?

DAREND DAREND

Serkan Sarlatas Serkan Sariatas

“hatare pestiya heq verba rogliya ticd gy
Badoverdi pira ! To-a rec 3iya, 62 8 roc i 0d
Bregya, biyahegr_ Deat payé mi 28 keyi gmaye
wire irandiys mirs_. Neze. Todl ys nedl.. Sull
maws nend Horé... B2 geca o bicarimé. brierkaime
Frne chyare well desrase Be gime Finka

0 bieinim... Gen bimsé koka heskerdsnekimi
Die=ta Eiyariemd vilés juin £ar, bamaid hinki

ceta.. Vamardana ma inkarbot”

"Ceisan ciré yar bo
Va dina vile ra bar bo"

Yayina Hazirlk: Serkan Sariatas
Teknik Hazirlik: Yilmaz Cesur

FAM Yayinlari

DIGASKANIYE
Sevim AYDIN

New asmi digaskaneni raé da derg u
tenika. Reetiye niya, ¢cetiniya hama kam
zaneno ke mau ra zobina? Béhewneniya,
gisaweta. Roji heftu; heftey asmu pernené.
Nino zanitene doseg u organ sené geyde
beno teli sono cané cénika digaskane
ra.Sené geydé ax u zaré hewné sireni u nun
u awa veréne manena. Ez van téyna sebiro
ebé isani raé dano guretene. Eke hén mebo
coru vérena ra sona bargiraniya cénika
digaskaneC.

Ez hést asmiyo ke téyna yé xo zanon. Nalon,
zivon, van wii daé daé! Gegane ki damis
nébon bervon wunca van wii daé, daé! Daé
van hama daé ¢ina. Daé duri ra wa, vengé
mi néhesnena, desté mi pénecena. Ez
digaskana na waxtiyane. Doxtor esto,
derman esto wuncia ki damis nébon nalon
zivon zaf giran yéna mi ré digaskaneni. Zaf
derg yéné new asmi. Ma maa mina feqire se
kerd kou gerisu ra bédoxtor, béfamkerdis,
bézanitene des u di domani ardi dina. Kesi
dest c1 néest, nalé,zivé, bervé...Miyané ra
sepete, pizede doman ge kém nébi yi gilé
koy ra. No talo siya téyna yé maa mi nébi yé
hemu céniyané verénu bi. Hama ez no
waxté teknoloji de ilim de hona teze digas-
kan manen u vinon ke zaf ciyé do reet niyo.
Giraniye ¢iga ke wuncenu maé mayé feqiri
yéne ra mi vir. inu se kerd van, inu? inu ci di,
¢i wunt van, inu vera ki bervon.

Halé mi yé inu ra zaf zaf rindo. Héga ¢ino,
mal ¢ino, vésaniye-tésaniye cina. Hukmé
visturiye, vistewri u mérdi ¢cino. Hama van ke
baré do girano. Zameto, dejo. Mérdé
(Mulxité) miisané do zaf zaf xaso. Goné
germo. Desté mi céno. Nun u awa mi dano
mi. Mi de berveno, mi de huyeno. Hewn ke
ez néguretane dej ra hasar biyane; o ki
wurzeno ra lewé mi de niseno ra. Baré to
baré mino vano. To ré ke hewn ¢ino, mi ré ki
¢ino.

Ma maa mi? Piyé mi, maa mi ré coru na
rindekiye kerdé? Né né! Piyé mi ki khalk u
phirika mi ki maa mi ré ge rindiye nékerdé.
Cokuna né roju de zaf zeré mi maa mi ré
véseno. Maa mi, mi de digaskane biya.
Buriyé xo amé o waxt agile de biné malé
peroji de bena. Mal ca verdana sona tek u
téyna klina ra. Mi pisena kena cile, wunca
orté des dega de péyser yéna malo ke
mendo ey dosena. Na mesala biyayisé mi ki
biraé mino ke nika malimo ey ma ré gesey
kerdéne. Cike o waxt biraé mi suka Denizli
de lise de televe biyo. Amo dewe biyo
sahidé biyayisé mi. Derd u khulé maa mi
zafé niné mordené.

Talé maa mi téyna heté domanané xora
guriyo. Cike domané maa mi ci ra zaf
heskené. Qimeté aé zanené. Heq ra wastena
mi ki téyna nawa: Ewlado xér. Talé lajé mi
heté piyé xo ra zaf guriyo. isala o ki qimeté
piyé xo u maa xo zaneno. Rojé rasté ni (né)
nusteyé mi yéno mi dixaskaniya ey de ¢
wunto waneno tené fam keno ke mané



maeni zafo. Néwurzeno ra zé taé domanané
cayllu maa xo ra névano ma to seva mi se
kerdo ke?!

Céncé no waxti maan ra zaf duriyé. Niya
gesané xamu zaf céné feké xo. Heq ma ra
duri bero. Ci1 ke dano isani ki wa ¢iyo xér bo.
Cané isani medejno coru riyé hardé Heqi de.
Naé ra di nusteyé ke derheqé digaskaneniya
xo de nusenu Piltani ré. 3-4 héfti ra dime
Mirazé mi yéno dina. Né nusteyané xo ki zé
gézna zernu ey ré haleta xuya verdanu.
Wendog u nustogané Piltani ra ki seva
Mirazé xo reja wazenu.

37

HATA VE EWRO AMO
Mehmet TUZUN

Kam ra pi u khaliki biramo

Laz u ¢éna ho zoneno kam o
iyé ho ra véséri, zerri ré xam o
Her gom ve zon hata ewro amo

Merdey ra; az, uz nébiyo
Merdene ra ¢iyé ravér nésiyo
Hundé ke ilim u irfan ¢inéviyo
Qimet nédo wesiye, xér nédiyo

lyé ke, wayiré zoné ho viyé
Wa u biray ré ki wayir véjiyé
Qom u zon u ware céranébiyé
Pé zon ca u warey ré wayiri yé

Sikir ke, gom nika géret de ro
Heg géreté gomi kémi mekero
Wayiri manené ca u watri sero
Zon u zagoné xo ra kes mevéro

Dina ollemi tédust ra véneme
Qimeté wesiya herkesi zoneme
Her reng u thomi ma pia wazeme
Ma rindéni u rindekéni ré sa beme

MOBETE MIN U MOWA MI BE PIYE MINA

Celal Tas

Mowa mi:
“Lacém to vana;‘miré tené gesané veréna
bike™. Ez toré ¢i gesa bikeri? Ma her békesiye
ki diye. Ma feqiriye diye, viraniye, vésaniye,
warbaiyne diye. Ma ci1 di, ¢1 nédi ke..?
Heya ma ¢iga ke hén bim) igrar imanina xoré
wayir vécayim’. Pir u Rayberé xo inkar nékér-
di. Raya xo ca-néverdé. Ez névana ke xetayé
yi Aglerané veréna qi ¢ine bi, helbet ke ést
bi. Hama lewé ni xetané ina de tayé cifaté
(kifayeté) xo ki bi.

- Mesela sené cifat bi, ni yé kam bi?
Mowa mi:

“Lacém; Sey Rizayé Rameti tayé KERMEY
NAY RO, KERMEY.

- Dayé KERMEY ¢iké?

Mowa mi:

“Ni1 biko biko, KERMEY; ganuni, ganun ha!
Yané, O ke gesaya de migereme vano, milet
ki a gesa dey ano huréndi”

- Ni KERMEY aqilé tode thaba esté?
Eke esté, ala tayine vana?

Mowa mi:

“Heya esté, ma cayé ¢iné! Biko, to lacé mina,
riyé mino ke simara sia, ¢éneka azébe ke
zeweciye, roca siftiye dest-paya dané aré,
citika sipiye dané ci. Yané ¢éneka, ya ki

¢éneke niya.

Seyd Rizay no adet dard we. Vat bi "ni adeté
niyanéné xirabini wedaré".

Vat bi ke: "Beno ke di cénci gonil verdané
jumin ro, jumin ra heskené. Ené telewe,
kaykeng, jumini de koné ra, vezené ra. Beno
ke, céneka feqire newesiye viyarnena ra,
baré girani darena we, cayé bérci ra ginena
waro, dera serde vozdana. Ni sebeba ra,
¢énékina xo zeberina. Peki ¢1 guna xo esta
ke, ejiyet dané ci, biné tomete de verdené,
guneke niya?”

- Ma peki thaba kesi no KERME ard
huréndi?

Mowa mi:

“Heya! Mezela Xalé to Uséni bo ke, Zeynika
de, ni ¢é Alé Migé Xidi, taaa ¢1 waxt ra nato
ke, ni KERMEY ané hurendi.

Seyd Rizayé rameti ju KERME ki serba Rocé
Xiziri no ro.

- No senén biyo?

Mowa mi:

“Lacém’, Rocé Xiziri de hiré roci tédime roce
cérino. Bizerika pocené, qawute oncené. Na
gawute kené séniye, seniye ke aldané boni
de kené biné sepéte. Roca peyine de sepéte
darené we, gawute’ro sékené. Qawte sero
Lem, ya ki Cizike ke bibiyéne, vaténe goya
Xizir amo ni ¢éyi. Manesiya ni; isareta tercu-
me kerdéne. Lem; hir u bereket bi. Cizike;
cinaza biye.



Yané seré Qawute de ke cizike diyéne, no
améne na mana ke, ni ¢éyi ra cinaza sona.
Wayirané ¢éyi ke na“cizike” diyéne, biyéne
pozgin, koténe qisawate. Berbéne, déne
xoro jibéne. iste na rii ra, Seyd Rizayé Rameti
gureto no tore ki dardo we. Vato "mileto
feqir cayé bilasebeb tenge bionco, cayé ebe
ters u xofa roniso, ravezo?"

Ez céra ra, na rey ki mi piyé xora perskerd.
Pie mi themur ciniténe. Themuré piyé mi
themuro hiretél bi. Hem ciniténe, hem ki tey
vaténe. (...)

Dewamé mobeté ma, vindero bado. Piyé mi
heqa Aglara de se vaténe, ina simaré bado
nusnena. Bimané wesiye de!

Na ri ra sima xeyal kerén,
ez se sas biyane, wexto ke tici esténe,
vengé de temaseyé bari ez kerdan téra.
Hina vaténe:
$ﬂmdﬂﬂ' Q fﬂkﬂk »To ré zehmet... mi ré resmé miyé
viraze!«
»To se vat?«
»Mi ré resmé ji miye viraze.. .«

RN TOTHE N SATNT-ESUFEET

DERSE 1A:
ZAZACA ALFABE / ELIFBA ZAZAKI/KIRMANCKI

Zazaca Alfabe ile Turkge alfabe arasindaki fark

kolayca kavranabilecek kadar az sayilr. Tirkge

alfabedeki harflerin 27 tanesi ayni sekilde ve

Wenden u nustena ayni seslere karsilik olarak kullanilirlar. Ancak
7ZONFE MA Zazaca Alfabede 32 harf mevcuttur.

(kirmancki/zazaki)

Zazacada alfabesinde:
museme!

a,bcgdeéfgdhijkl,mnopqr
ssstuuv,wXyz

32 harf mevcutken, Turkge ile ayni olan:
a,b,ccdefghlijklmnonprsst
u i, vy z

27 harfi de oldugu gibi kullanmaktadir.

&
i

Farkh Harfler:
Zazacada, Turkgeden farkh olarak fazla olan 4 harf:
é,q, W, X, sesleri vardir.

(G g sesinin tiirkcedekinden biraz farkli iki sesi vardir. Ayrica dikkat edilirse zazacada 06 sesinin
olmadigi goriilecektir)

Turkce alfabeden tanidiginiz harflerle asagidaki ZAZACA/KIRMANCCA kelimeleri okuyabilirsiniz:
Adir = Ates = Feuer

Ju = bir=Eins

Veng = Ses = Stimme

verg = kurt = Wolf

bon = bina = Hause

fek = agiz = Mund

kerge = tavuk = Huhn

ga = 0kliz = Ochse

Sesi Tiirk¢eden Farkli Harfler:

Zazaca alfabede Turkgeyle ortak gibi gériinen bazi harflerin Zazacadaki sesleri Tiirkcedekinden
farkhdir. Bu harfler sunlardir:

ccoveg

cew = arpa = Gerste ceper = ¢it=Zaun

cele = ot y1gini = Heuhaufen cay =cay =Tee
ca = yer = Platz, Ort gezna = hazine = Schatz(kammer) =
cemed = buz = Eis gezale = ceylan = Gazelle

iki harften olusan sesler:

Bunun yaninda, Zazacada bazi sesler bir tek harfle ifade edilemezler. Bunun yerine harflerin kombi-
nasyonondan olusan seslerle ifade etmek gerekir.

Bunlara 6rnek olarakta su sesleri verebiliriz:

¢h, kh, ph, th, ve rr

Zazaca alfabede olupta Tiirkcede olmayan harfler:

1.0) Zazaca - Tiirkge ortak harfler: Sadece dort (4) harf mevcuttur, bunlarda:

(bazi 6rnek kelimelerle.) a, w, x, é, harfleridir.
Sessiz harfler:

B b - Bize = ke¢i = Ziege G g - Genim = bugday = Gerste
C c - Cuanike = kadin, bayan = Dame S s - Silan = kusburnu = Hagebutte
G ¢ — Céver = kap1 =Tur H h - Hak = yumurta = Ei
M m - mordem = adam = Mann T t-Torjén = balta = Axt
N n - nenik = tirnak = Nagel Jj-Ju/zu = bir = Eins
P p - pelge = yaprak = Blatt Vv - Verg = kurt = Wolf
D d - Dest=el=Hand Kk - Kemere = tas = Stein
Rr - Moreke = boncuk = Glasperle Y y - Meyman = misafir = Gast, Besuch
Ff-Fek=agdiz=Mund L I-linge = ayak = Fuss
S s - Sae/soe = elma = Apfel Z z - zon =dil = Sprache, Zunge.

2.0) Tiirkcede olmayan Zazaca sesiz harfler:
Q g - Qorr =Bacak = Bein

W w - Ware = yayla = Hochweide, die Alm

X x - Xal = Day1 = Onkel

Bu ¢ harfin mevcut oldugu kelime Qewaxe‘dir, yani Kavak.

3.0) Zazacaile Tiirk¢e ortak harfier:
(bazi ornek kelimelerle)

Sesli harfler:

A a-Asme =ay = Mond O o - Oroj = yokus = Steigung

E e - Eskize = kuru Giziim = Rosine O o - Omed = Can, umut = Schatz, Hoffnung
['1-Sit = sut = Milch U u - Usarr = bahar = Fruhling

i — Istiri (Istiriy) = boynuz = Horn (H6rner) U (i - Lilye = tilki = Fuchs

Not: Zazacada (U) harfi hicbir zaman kelimenin basinda yer almaz, bunun gibi () harfi de Dersim
(kuzey) agzinda kelimenin basinda yer almaz.

4.0) Tiirkcede bulunmayan zazaca sesli harfler:

E & - yérgat = yardim destek, imece = helfen, Hilfe leisten
bécike = parmak = Finger

aréye = degirmen = Muhle

¢é = ev =das Haus

birde suffiks olan E & vardir, bunlar ismin cekime ugrayan halleridir.
roze = gun =Tag

rozé = gunlin birinde = eines Tages

pucg = ¢orap = Socke

puc¢é mi = corabim = meine Socken

laz = ogul = Sohn

lazé mi = oglum = mein Sohn

Béré = gelin = kommt her

beré = goturun = bringt weg

Béré beré = gelin gotirin = kommt bringt (es) weg

Biyaré, beré = getirin, goturiin = bringt (es) her, bringt (es) weg

(Eé Dersim (kuzey) agzinda kelimenin basinda yer almaz.)

Not: Dersa 2A amore hirénieda

PEYi
Vedat ALDEMIR

Zeré xodi rindini
Juané xodi rastiyi
Jiir diirbo royé tora
Hez ki!

Kesi ré rii tamedi
Hef beno roca ticini
Bébext manna wesiyi
Waxt tiyay

Roci tiyay

Ddri meso

Xodi findi

Ina arkeré

Dec, kotiyini u jiir
Tora bitersé.

CIGERA HORE VAJI...
Av. Cihan SOYLEMEZ

Ewro teyna hiré tu, hiré mi né, ewro hiré dina ki
sono. Adalet némendo, rastiye u tédustiye
némenda. No ¢ira hén bi, nézon. Hama yi vireni
estbi, yine maré qesey kerdéne, vaténe ke; "Haqi,
ison eve rostia hora, helmé hora, boya hora
virast”. Cinayré virast zonena? Tayé esté vané ya,
JJeynayén, Haq ra mahsusa®, A rast néya, cigera
m; A rast néya.

Ti vaze ala; eke Haq ke teynayéni ra has bikerdé-
ne, ¢ira eve nuré horé mordem virast, ¢cira helmé
ho pufé zeré mordemi kerd? A ruwal ra ez van
ke, Cénavé Haqi niado ke teynayéni rind néya,
horé vato ,Ala vinde, ¢ciyo hénen biyarine meyda
ke; hem o mi hovira mekero, hem ki ez, ey hovira
nékeri.

Haq u Talay qararé ho gureto, hama wasto ke na
gararé ho meleku ra ki vajéro. Ala, yi savané?
Venga yinu da, yi ki desinde amey veré Haqi.
Haqi, uza delgé hode ¢i ke esto, yinuré eskera
kerd. Hama meleku ra juye vejiye, vake; “Ya Haq!
Ti, wayiré na keyapila wa, ti ke savana hén beno.
Hama, t1 bé hén meke! Na fikré ho mecerevne,
tatbik meke! Ti ki zonena ke, nika hastiye esta. Ti
ke na qararé hora dima,mordem” virast, ez hén
zonen ke, na keyapila da hastiye némanena.”
Awa ke gesey kerd, “"Haskare” biye. Namé aye ki
+haskerdene’ra ameybi. Haskare, Haqi ra zof
haskerdéne. Hén haskerdéne ke, néwasténe ke
Haq gararé hora dima mirozin bo.

Cigera horé vaji... Haq u Tala ke uza de gariya,
Haskare ra vake; “Ti ¢ira ¢imesiayén kena? Uyo ke
ez virazon, o ki jé mi wayiré simawo endi. Citur
ke hata nika sima veré mide sejde kerdo, nayera
tépia ki veré deyde sima guné sejde bikeré.

Haq ke niya gesey kerd, meleki sebikeré? Aye
feké ho gireda, oncia peyser céré ra, siye hurén-
dia ho. Cénavé Hagi bado guman de mend, cike;

beno ke vatena Haskare rast bivejiyo, se bikero!
Endi kerm kewtvi, aqilé Haqi. Sekerd - nékerd
ho-hode;,Reyé royé mordemi biyarune meyda,
ala niadine royé mordemi sekeno, se-nékeno.
Eke royé mordemi de hastiye ho kena zelal,
dimera ki lesa mordem ki anu meyda” vake.
Cénavé Haqj, fikré hoyo viren ard huréndi. Xeylé
waxt royé mordemi de niada; - ala na royé
mordem de hastiye esta, ¢cina? Rozé venga
rowuné mordemu da, ardi télewe. Yinu ra pers
kerd;,Sima savané, Ez wayiré sima néyo, ez Rabé
kamiyu?” Roy, Péro-pia Haqi ra vake; ,Heya, Ti
wayiré mawa, Ti Rabé mawa, Qal u Bela wa”
Cigeram’,Qal u Bela” ¢ciko zonena?,Qal u Bela”,
qgesé igrari yo. Zoné mare néyo, zoné ivrahim
Péxamberi yo. Hama peyecu kewto zoné ma.
Zon u Din, hén hurdiména jumini ra giredayiyé
ke, jumini sero bon virazené. Gegane ma
savame?

Cigera horé vaji, “Qal bikerime” vame, “galé to
kerd”vame, na gesa “qalkerdene” uzara, yané
»Qal u Bela” ra yena. Na gesa zof khana, zof
khana ke, hona dina ¢ina biya,Qal u Bela”
estbiyo, yané ke igrar estbiyo.

Se ke, royé mordemu Haqi ré igrar da, vake ,Qal
u Bela” dimera, Haq u Talay “Keyapile” hode royé
mordemi ré ju ca minasiv di. “Keyapile” ke ez van,
tayé ayeré vané “Kainat/Keyinat”. Qese ,Ke"“ra
yeno.,Ke“cika zonena?,Cé"0,Cé" tayé cawu de,
na saré ma,Cé" tayé cawu de ki,Ke"” vané.“Pil"ke
¢iko toré mevaci endi. Ti ve ho sona ser. Ke ve pil
yené télewe, beno “Keyapile” Yané, uyo ke her ¢i
esto tede, jé; ,asterey, kemeré asmeni, asme, roz,
qulva siaye, raye sole ucb. (u ¢iyo bin), na cay -
may péro zeré ju keyapile deré. Coka ra ke ez,
“keyapile” van ciré. Ma ki, zeré a keyapile de,
keyaqize derime, yané dina hode, qulé Haqi me.
Savaténe toré? Haa..! Nika ame mi viri oncia;
Haqi, zeré na keyapile de maré na dina virasta.
Namé dina ki,Ca'an” no pa. Cinayré ,Ca'an "no



pa? Cike, zeré na dina de ,Wesiye esta, Ro u Can
esto”. Keyapile de zovina cayé de, wesiya esta-ci-
na, can u ro esto-¢ino, hona ma nézoneme.

Zonendaré Fiziki, na mesela sero hona gureyené.

Eke, rozé ke bizonime na dina ra zovi, zovina
cayé de Haqi“Ca’'ané Diyine” virasto, o waxt fam
keme ke, karé Haqgi na dina ra zof-zof rew ra
birriyo ra. igraré “Qal u Bela"y dariyo we.

Cigera horé vaji, Hag na dina viraste, namé naye
.Ca'an”na pa, tédima adir ra, vay ra, wele ra, uwe
ra lesa-tena mordemi arde meyda. Nayinu ra
»Gor Anasirri, vané. Mordem; ni ¢or anasirru, ni
¢or ¢éveru ra dima royé horé ca di, mekan di.
Eyra raver la-mekan” de bi. Yané ke ,mekané ho
¢ine bi”. Zemané “la-mekan’”i ke qediya, zemané
“mekan”i sifte bi. O waxt ra tépia ma, na dina ré
bime meyman. Ciré meymanime zonena? Cike,
wayiré no Ca'an, wayiré na Keyapile ma nime.
Wayiré Keyapile ki, wayiré Ca’an ki teyna ve
teyna Cénavé Haqi yo, cigera m;, yé Haqi yo.
Coka ra ke Ma ita Meymanime.

Cénavé Hagqi, na dina de riyé maré huyiya, maré
ju bagce u bostano rindela virast, Uyo viren ra ki
vake ,Mordem’, Tayé eyra vané ,Adem”, ez ki van
“Mordem”. Mordem ve Hermeta ho Hewa ra na
dina de, ni bagce u bostané rindelay de eve ¢éf
u kéf wesiya ho ramiténe. Derd ¢iné bi, néwesiye
¢iné biye, dez ¢iné bi, sermayene ¢iné byei,
mal-milkdaréni ¢iné bi, fam-izan u rut-rupalén
¢iné biye, teyna ve teyna hastiye ve haskerdene
tede estbiye. Hama na wes u rindela de Haq,
Mordem ve Hewa ra teyna ju ciyé wast. inura
vake;,Sima helmé mira can guret, ro guret, sima
-hona ke dina ¢ine biye- miré “Misleté Roy” de
igrar da, nika wazen ke o igrar na dina de ki
berdewam bo. Na bagce u bostan de ju soyére
esta, a soyére mabené made nisané igrari ya.
Sima ke dest est, a dare ra soye werde, igraré
sima darino we. Eke, sima ke dest néest soyere,
sima ke glymeté aye ve igrari zona, hata ve
peyniye mabené made hastiye hukim ramena.

Se ke Haqgi hén va, Mordemi ve Hewa ra sondi
werd. Haqi ke niada, Mordem ve Hewa ra sondi
werd, o bi sa, yi hurdiména bagce u bostené
rindelay de teyna caverday. Uza ra tépia ¢ond
roji verdi ra nézon, hama yi virenu vaténe ke;
rozé Hewa, Mordem ke lewe de nébiyo, siya biné
soyére, dest esto ci, ju soye cirakerda werda.
Mordem ke peyecu amo, eke ¢i bivéno, niado ke

Hewa soye werda. Ey ki horé ju soye gureta
werda. Key ke Mordem ve Hewa dara soye ra
soyi werdi, dima hésaré ho bi ke, hurdiména
rut-rupalé, silté, jumini ra vozda, si pelgé hejire
ra horé kinci virasti.

O taw, Cénavé Haqi bagce ra niado ke, Mordem
u Hewa jumini ra ramené, lesuné ho ser ki, pelgé
hejire ra horé kinci virasté. Gineno piro ke, ni
sondé hora céré ra, siyé soyére ra soyi werdé.
Cénavé Haq zof biyo mirozin, zof gariyo. Hén
gariyo, hén gariyo ke, wasto ke Mordem u Hewa
werte ra wedaro. Aye de, meleka Haskare yena
Haq ver, seveta Mordem u Hewa cérena vero.
Tédima meleké bini ki yené, yi ki seveta Mordem
u Hewa cérené Hagi vero. Cénavé Hagi niadano
ke, meleki seveta Mordem u Hewa biyé yelci,
gararé hora texelino. Venga Mordem u Hewa
dano, yinu ra vano ke;,Sima igraré hode névineti
nayera tépia endi sima na badce ra erzen tever.
Ey Mordem! Nayera tépia araqé to, caré tora
yeno war, ti ve hermeta hora vésan u tésan
manené. Hata nika béaraq u bézamet sima na
bagce de werd-simit, hama no dariya we endi.
Ey Hewa! Ti ki nayera tépia azé Mordemi ana riyé
dina, hama pé dez ana.Ti ve, tora dima, hermeti
butu eve dez u héstiru ra doman ané dina. Na ki
céza tuya.

Se ke Cénavé Haqi, Mordem u Hewa ra nia va;
Mordem u Hewa, hurdiména bervay. Céray ve
Haqi ver, hama bese-nékerd ke gararé Haqi
bivurné. Céveré Bagcey bive ra, Mordem u Hewa
baxce ra vejiyay tever, yinu dima ¢éveré baxcey
ke dave ca.

Cigera horé vaji, a roze ra na roze, na dina sero
nia menfiyime. Menfiyéna ma key gedina nézon,
hama bizone ke na keyapile de “igrar” zof
muhimo. Her ¢i igrar sero vindeno, Hard u
Asmen, Cini u Ciamerd, Asme u Tiji ... igrar ke
werte ra dariya we, na keyapile rijina, sona oncia
a noqta.

Ju noqgtaye siaye ra, na keyapile biye peyda

Sirré §ezna Keyapile, o waxt bi ifsa (eskera)

Ju gesey sero niya ro, na keyapile u na dina

Ey CIHANI, O igraro ke darino we, bizone hora
Baré ho céna, oncia peyser sona, zeré a noqta.

Gulane, 2019, Désim - Mamekiye



